
Аилацәажәара 

Ииун 24, Аԥсныпресс. Аԥсны Ахада Аслан Бжьа-
ниа Урыстәылан аҭагылазаашьа инамаданы 

аҳәамҭа ҟаиҵеит.
«Ахатәы арратә еилахәыра «Вагнер» анапх

гаҩцәа иҟарҵаз бџьарла аҿагы лара инамада-
ны, Урыстәы латәи Афедерациа Апрезидент 
– Арбџьар Мчқәа Ркомандаҟаҵаҩ хада Вла-
димир Владимириԥа Путин азакәан леишәа 
ашьақәыргыларазы имҩаԥиго аусқәа зегь рыла 
сышрыдгыло атәы сҳәоит.

Агәра ганы сыҟоуп, Апрезидент Владимир Пу-
тин игәаӷьреи иҟәыӷареи ирыбзоу раны, аҵыхә

тәантәи амшқәа рыхҭысқәа қәҿиарала рҭыԥ 
ишықәҵахауа Урыстәылатәи Афедерациа Акон-
ституциеи азакәанқәеи инарықәыршәаны. Аԥсны 
Аҳәынҭқарра иага ҭагылазаашьа ҟаларгьы иара 
аидгыларатә хыдҵақәа рынагӡара иацнаҵоит 
Урыстәылатәи Афедерациа аҿаԥхьа», – 
иазгәаҭоуп аҳәамҭаҿы.

Аслан Бжьаниа Аԥсны атәылауаа зегьы 
дрыԥхьеит, убрахь инала ҵаны ар ратә опера циа 
ҷыда ахьымҩа ԥыргауа иҟоугьы, апровокациақәа 
рыҽрырымҭарц, азакәан иаҿагылауа аусқәа рхы 
рыладмырхәырц.

Иара убри аҽны Аԥсны Аха
да Аслан Бжьаниа инапын ҵала 
имҩа ԥысит атәыла Ахада ихаҭы 
ԥуаҩ Бадра Гәынбеи амчратә 
усбарҭақәа рнапхга ҩ цәеи реила
цәа   жәара. Аилацәа  жәараҿы иҟан 
Аԥсны Жәлар Реизара Аиҳабы 
Лаша Ашәба, Аԥсны Ахада Иус
барҭа анапх гаҩы Џьан сыхә Нан
ба, – иаанац  ҳа уеит Аҳәынҭ қар ра 
Ахада ипрессмаҵ зура. 

Аилацәажәараҿы ирзааҭгылеит 
иаҭаху аусмҩаԥ гатәқәа рыдкыла
ра шаҭаху Урыстәылатәи Афедера

циаҿы иҟалаз аҭагыла заашьа қәа 
инарыма даны. Урҭ ирхыл  ҿиаарц 
ал шоит адәны ҟатәи ашәарҭа
рақәа рыӷәӷәа хара, Аԥсны иахьа 
ҵа накуа иҽе им, иҵоу рам аусқәа 
рымҩаԥ гара.

Ахада Ихаҭыԥуаҩ Бадра Гәынба 
агәра ганы дшыҟоу иҳәеит, Урыс
тәылатәи Афеде рациаҿы иҟалаз 
аҭагылазаашьа аҭыԥ ишықәҵахо 
азакәан инақәыршәаны, иара 
убри аан аилацәа жәара иалахәыз 
рыхшыҩ азишьҭит аҳәынҭқарра 
ашәарҭадара азҵаара хадақәа 

рганахьала рымчқәа еизыркырц. 
Амчратә усбарҭақәа рнапх гаҩ

цәа ҳаам ҭазтәи аҭагыла заашьа 
атәы иалацәа жәеит, иагьазгәа
рҭеит ҳазну аамҭазы Аԥсны 
иахьа ҵанакуа изакәы заалак хҭыс 
ҷыдақәак шаарԥшым, амчратә 
усбарҭақәа ишаабац аиԥш, 
аус шыруа. Убри аан, аҭагыла
заашьа ҷыдақәа рзы аминистр 
Лев Кәыҵниа иазгәеи  ҭеит, иҟоу 
адырра ҭарақәа рыла Аԥсны 
атәылауаа «Вагнер» ишала хәым. 

Аилацәажәара аихшьалақәа 
рыла, атәыла Ахада ихаҭыԥуаҩ 
амчратә усбарҭақәа анапынҵақәа 
риҭеит. 

Аилацәа жәара иала хәын 
атәы ла хь ча ра аминистр Вла
димир Ануа, Арбџьар Мчқәа 
рштаб Хада аиҳабы, атәыла хь
чара аминистр актәи ихаҭыԥуаҩ 
Владимир Савченко, аҳәынҭ
қарратә шәарҭадара Амаҵзура 
ахантәаҩы инапынҵақәа назыгӡо 
Ҭемыр Ахьиба, аҳәынҭқарратә 
шәарҭадара Амаҵзура ахантәаҩы 
ихаҭыԥуаҩ, аҳәынҭқар  ратә 
шәарҭа  дара Амаҵзура аҳәаахь
чаратә гәыԥ аиҳабы Русҭам Лати
пов, аҩнуҵҟатәи аусқәа рминистр 
Роберт Киут, Аԥсны апрокурор 
хада Адгәыр Агрба.

Аушьҭымҭацәа рныҳәа

Аԥсныпресс. 2023 шықәсазы аш
кол иалгаз 400ҩык инареиҳаны 
ахәыҷқәа Аҟәа ақалақь, Аԥсуа 
драматә театр аҿаԥхьа имҩаԥы
сыз аныҳәатә бал ахь еизеит. 
Уи аԥхьа, АхьӡАԥша апарк аҿы, 
1992 – 1993 шш. Аԥсны жәлар 
Рџьынџьтәылатәи еибашьраҿы 
иҭахаз рмемо риал амҵан, ашәҭ 
шьыҵә рақәа шьҭа ҵан. 

Сынтәатәи аҵара шықәс азы 
Аҟәа ақалақь азеиԥш ҵараиур
ҭақәа ирылгеит 474ҩык аҵаҩцәа. 
Аҳҭнықалақь Ахадара аҵара 
аусбарҭа аспециалист  хада Мари
на Аршба лажәақәа рыла, сынтәа 
аушьҭымҭацәа рбал аекспери
менттә ҟазшьа аҵоуп. «Ҳара ҳзы 
акырӡа аҵанакуеит аушьҭымҭацәа 
зегьы еиԥшны рхы рбо аҟаҵара. 
Зегьы иахьа ирылшаӡом зыхә дуу 
ашәҵатәы аахәара, убри аҟнытә, 
ҳара зегьы еиԥшны еилаҳәа
заауеит ҳәа аӡбамҭа ҳадаҳ 
кылеит», – иазгәа лҭеит лара. Даҽа 
асим волтә ҵакы зҵоу аҷыдара – 

доусы рышә ҵатәы иану арыцхә 
«30». Уи Аԥсны жәлар Рџьынџь
тә ы л а т ә и  е и б а ш ь р а ҿ ы  А и 
ааира агара Амш  30 шықәса 
ахыҵреи ареспуб ликаҿы аибашь
рашьҭахьтәи 30тәи ашколтә 
аушьҭымҭацәеи рсимволра ауеит.   

Аҟәа ақалақь ахада ихаҭыԥуаҩ 
Асҭамыр Ашәба ашкол аушьҭым 
ҭацәа дрыд ны  ҳәа  леит. «Ҳара зе
гьы ианҳа амҭаз ари игәыхыҭхыҭ
гоу, даара ишьахәу амҩа ҳанысит. 
Аҵара ашықәсқәа раан доусы 
аихьӡа ра қәа реиԥш, ақәымҿиара
қәа иман. Гәыкԥсыкала ишәзеи
ӷьас шьоит ақәҿиара дуқәеи 
шәаԥхьаҟа иалышәхуа азанааҭ 
аҿы аманшәалареи», – иҳәеит 
иара. Ҷыдала зеихьӡарақәа рыла 
зҽалызкааз Аҟәатәи ашколқәа 
роушьҭымҭацәа аҳаҭыртә шәҟәқәа 
ранашьахеит. Аиҿкааратә хәҭа 
анаҩс, зегьы ргәы хыҭхыҭуа 
иззыԥшыз аныҳәатә концерт иа
лагеит.

Зхызҿы зхалашоз, аԥшӡара 
иакны иагоз, рхы шьҭых Ақа

лақьФырхаҵа Гәдоуҭа амҩаду 
хада қәа ирны суан 245ҩык ара
ион ашкол аушьҭым  ҭацәа. Урҭ 
ирыз гәдуны ирыла  гылан араи
он Аха да ра, астуденцәа, аҵара 
аҟәша аусзуҩцәа, ашколқәа рди
рек торцәа, аклас сқәа рнапх
гаҩцәа, ашколқәа зегьы рҟынтә 
арҵаҩцәа реилаза арақәа, ауаа
ж ә л а р р а ,  а ҭ а а ц ә а р а қ ә а … 
Убарҭ зегьы ааҭгы лан, 19921993
тәи ашықәс қәа раан ҳаԥсад гьыл 
зхы ақәызҵаз Афырха цәа рбаҟа 
аҿаԥхьа иргәаладыршәеит…

Ақалақь агәҭа апарк хада
қәа ируаку аҟны «Аушь ҭым ҭа цәа 
рбал» еиҿ ка ан. 

245ҩык аушьҭым ҭацәа рҟынтә 
11ҩык ибзиаӡаны рҵара хдыркә
шеит. Урҭ аӡәаӡәала асценахь 
инарыԥ хьеит, ирыдныҳәалеит! 
Магамедԥҳа Лолита, Абӷаџьааԥҳа 
Диана, Ҭраԥшьԥҳа Сариа, Кәарац
хьелиа Александр, Ҭаниаԥҳа Мир
ра, Ахԥҳа Алиса, Аӡынба Еснаҭ, 
Занҭариаԥҳа Сиузанна, Гыцԥҳа 
Анна, Аҩӡба Инал, Жьиԥҳа Ане
лиа. Иара убас аспорт сменцәа – 
аушьҭым ҭацәа иалка ахаз рыхьӡ
қәа рылаҳәан: Ԥкьын Леуар са, 
Гәымԥҳа Елиза вета, Кьиркьинаӡе 
Марлен, Сангәлиа Виктор, Ҭаниа 
Шамиль. Далка аны ихьӡ ҳәатәуп 
Урыстәы латәи Афедерациа 
аҭачкәым ҟьаразы ҩынтә ачем
пион Качараа Саир Михаил
иԥа. Аушьҭым ҭацәа имаҷҩым

кәан Урыстәыла Афедера циаҿы 
иреиҳау аҵараиур ҭақәа ирҭалахьоу 
ыҟоуп.

ААУ аҟны имҩаԥысуаз аолим
пиада алҵшәақәа рыла 25ҩык 
еиуеиԥ шым азанааҭқәа рыла 
адырра бзиа қәа аадырԥ шит. Урҭ 
ААУ иастудентцәахахьеит.

Аԥсни Урыстәылатәи Афедера
циеи ртеатртә сценақәа рҿы аԥсуа 
милаҭтә ҟазара иаадырԥшыз азы 
рыхьӡқәа ҳәан: ансамбль «Аура
шьа» (асахьар кыратә напх
гаҩы Ҭаниа Валери), асолист цәа: 
Џьергьениа Дарафеи, Канде лаки 
Серафима, Џьер гьениа Сало меиа.

Акәашаратә ансамбль «Адац» 
(асахьаркыратә напхгаҩы – Дбар 
Руслан), асолист – Андресиан 
Алла.

Араион зегьы ахьӡала аушьҭым
ҭацәа дрыдны ҳәалеит араион 
ахада ихаҭы ԥуаҩ Аҩӡба Валери.

Гәдоуҭа араион аҵара аҟәша 
аиҳабы Ҳаразиа Адгәыр иазгәеи
ҭеит: – Ҳаушьҭым ҭацәа, ҳгәы 
шәыладууп! Иахьа нахыс шәыз
нылаз амҩа арҭбаареи, уи иацу 
аизҳа  реи шәына  сыԥ иахәҭак 
зааит, шәыгәҭак қәа рынагӡара 
шәразҟы иалазааит! Мҩамш шәы
қә ла аит!..

Аԥсны Жәлар Реизара адепу
тат Лакоба Аслан иқәгылараҿы 
аманшәа лареи ақәҿиара қәеи 
рзе и  ӷьи  шье ит.

Аушьҭымҭацәа ирызкыз ахәыл
ԥаз мҩаԥыргон: Кәарацхьиаԥҳа 
Сариеи Гәынба Адгәыри. Еиҿкаан 
аконцерт.

Ақалақь ахаҿра 

Тҟәарчал – иахьа 

Ашьха  ашьапаҿы ишьҭоу 
ақалақь Тҟәарчал, Ақалақь

Фырха ҵа ҳәа ахьӡ зыхҵоу, 
ахатәы ҧшӡара аханатә аахыс
гьы иаман. Иашоуп, аибашь
ра ашьҭахь даара иуадаҩхеит 
араҟа ахныҟәгара, ақалақь аҟны 
аусурақәа рҕьырак зегьы злашьа
қәгылаз арацәаҵхрала акәын. 
Ари аус анаанкылаха, хымҧада 
ақалақьгьы даараӡа ианыҧшит. 

Тҟәарчал уанналалак убла иаа
хымгыларц залшом, аус зымуа 
азауадқәа, ашахҭақәа. 

Ега убас акәзаргьы, Тҟәарчалаа 
рықалақь напы адкыламкәа иаан
рыжьуам. Аҳәынҭқарра аҟынтәи 
ироуа ацхыраара, рхатә биуџьет 
уҳәа рыла изларылшо ала ақалақь 
ахаҿра дырҧшӡоит. Иахьазы 
аиҭашьа қәыр гыларатә усурақәа 
цоит ақалақь уахьна лало аӡиас 

Аалӡга иху ацҳа, ГРЕС ацҳа ҳәа 
изышьҭоу аҟны. 

Араҟа аусурақәа хацыркын 
иаҳхы сыз ашықәс,  жәабран мза
зы. Тҟәарчал араион ахада Исидор 
Дочиа иажәақәа рыла, аусу рақәа 
уажәшьҭа ихыркәшазар акәын, 
аха амшцәгьақәа иҟаз ирыхҟьаны 
иахьа уажәраанӡа аусу рақәа цоит. 
Араион ахада иажәақәа рыла, 
ацҳа аиҭашьақәыргылара иаар
ласны ихыркәшахоит. 

Зыӡбахә ҳамоу ацҳа аиҭашьа
қәыр гылара азыӡбан, избанзар уи 
архитектуратә ргыламҭоуп, насгьы 
аҭагылазаашьа даара иуадаҩын. 
Ашьаҟауаа ахьанысуаз аҭыҧ 
зынӡаск иҭаҧҽны иҟан. «Араҟа 
ааигәа иҟоуп ашкол, ахәыҷқәа 
есыҽны ари ацҳа иқәслар ауп, 
урҭ ашьаҟауаа рым ҩала мҩасшьа 
рымамызт, избанзар иҧыҽҽны 
иҟан, егьыс амашьына мҩа 
анылара ахәыҷқәа рыҧсҭа
заара ашәар ҭара иҭанаргылон, 
убарҭқәа зегьы ҳасаб рзуны араҟа 
аиҭашьақәыргыларатә усурақәа 
напы дҳаркит», – иҳәоит араион 
ахада. 

Тҟәарчал – иахьа 
Иахьазы  ари  ацҳа  аҟны 

ашьа ҟауаа ахьны ҟәо иқә ҵо уп 
ахаҳәқәа 745 ҧшьыркца метра, 
зынӡа ишь ҭар ҵара ны иҟоуп 1160 
метрҧ шьыркца. Зҭак ҧ хы қәра 
ҳәаақәҵоу аргыла ратә усбарҭа 
«Строй дом» аиҳабы Раули Шаму
гиа ижәақәа рыла, ареспубликатәи 
араионтәи биуџьет аҟынтәи ацҳа 
аиҭашьақәыргыларатә усурақәа 
иазоужьуп 2 378 000 мааҭ. 
Ари ацҳа аҟны аиҭашьа қәыр
гыларатә усурақәа анхдыркәша
лак ашьҭахь, уи «ГРЕС ацҳа» ҳәа 
акәымкәа, «Ацҳа шкәакәа» ҳәа 
хьӡыс иарҭарц гәҭакыс ирымоуп. 
Убри аан аҩыраҿы иаанхоит уи 
ацҳа раҧхьатәи ахьӡгьы. 

Тҟәарчал ақалақь аҟны иара 
убасгьы ахыркә шарахь инеиу
еит ақалақь уааҧ сыра уажә
шьҭа бзиа еицырбо ҭыҧны 
иҟалаз апарк хада.  Ари апарк 
аҟны Аиааира амш аҽнын ӡа 
аусурақәа хдыркә шап ҳәа ргәы 
иҭоуп. Аиҭашьақәыр гыла ратә 
усура қәа 15 мил лион рҟын ӡа 
артәоит. Урҭ рахьынтәи 10 мил
лионк ареспубликатә биуџьет 

аҟынтәи иазоужьуп. Аҧхьанатә 
иазгәаҭаз аусурақәа рахьынтә 
ицәырҵит акыр аусқәа, инацҵаны 
ахарџь зҭаххаз. Ари аҭыҧ аҟны 
ацәаакыра акыр иахьыҳараку азы 
адгьыл шьҭыхтәхеит 40 сантиме
тра рҟынӡа. Ари апарк аҟны иа
залхуп ахәыҷӡақәа ахьыхәмарша 
аҭыҧ, уи иаҭаху зегьы рыла 
еиқәыршәоуп. Иара убасгьы ир
гылоуп астолқәа, аҧқьаҭ асразы, 
иргылоуп апарк иашьашәалоу 
алашарбагақәа, атәарҭақәа уҳәа 
убас егьырҭгьы. 

Апарк аиҭашьақәыр гы лара ина
ц ҵа ны гәҭакыс ирымоуп аӡыршәга 
аҟаҵара. Уи аргылара ргәы иахьҭоу 
аҭыҧ аҿы 80тәи ашықәс қәа раан 
ашьапы ркхьан, аха аибашь
ра иахҟьаны уи аус намыг ӡакәа 
иҟан. Зыӡбахә ҳамоу аӡыршәга 
аҟаҵара аплан инақәыршәаны 
уи иақәырхарџьхараны иҟоуп 
35 миллион мааҭ. Урҭ рахьынтә 
20 миллион мааҭ ареспубликатә 
биуџьет аҟынтә иазоужь хоит. 
Тҟәарчал араион ахада Исидор 
Дочиа иажәақәа рыла, иара убас
гьы ргәы иҭоуп Тҟәарчал ақьалақь 
хыхьи ҵаҟеи еимаздо амарду
ани, ашьапылампыл асырҭеи 

реиҭашьақәыр гылара. Уи азы  ас
мета аус адулара  иаҿуп. 

Тҟәарчал ақалақь аҟны аусура
қәа хыркә шоуп март мзазы зхыбра 
иалагаз аҩнеиха гы лаҿы. Уи азы 
ареспуб ликатә биуџьет аҟынтәи 
иазоужьын фмилионк инареи
ҳаны аҧара. Ари аҩны ахыб 
ахьажәыз иахҟьаны ирымҧсахыр 
ада ҧсыхәа ҟамлеит. 

З ҭакҧхықәра  ҳәаақәҵоу 
аргыла ратә усбарҭа «Стройдом» 
аиҳабы Раули Шамугиа иажәа
қәа рыла, ақалақь аҟны аҩнқәа 
зегьы рхыб анырҧсахуаз, ари 
аҩны ахыб иакьымсит, избан
зар усҟан ҿыц ихыбын, аха из
лахыбыз ашифер ахьакәыз азы, 
уи анҵыра маиуит, убри аҟнытә 
уажәы ахыб еиҭадырҿыцит. Горки 
ихьӡ зху амҩаду аҟны иҟоу ари 
аҩнеихагыла аҟны шамахамзар 
ауадақәа зегьы рҟны ауааҧсыра 
нхоит. Аҩны ахаҭа даара идууп. 
Ахыб 1464 метрҧшьыркца ыҟоуп. 
Ари аҩнаҿы инхо ауааҧсыра 
ракәзар, ҭабуп ҳәа рарҳәоит аҩны 
ахыб аиҭашьақәыргылара зыбзо
уроу зегьы.

Ш. ТорчуА

«Аҭыҧҳацәа, ар рымаҭәа зшәыз»
Ақалақь  Ф ырхаҵа  Гәдоуҭа 

имҩа ҧысит аҭоурых ду змоу 
ахҭыс. Иша ады руа аиҧш, Аҧсны 
Аџьынџьтәылатә еибашьра иа
налага абџьар шьҭызхыз ахацәа 
инарывагылеит аҭыҧҳацәагьы. 

«Аҭыҧҳацәа , ар  рымаҭәа 
зшәыз» Аҧсны ахыаҵыхәа 217
ҩык ыҟан, урҭ рахьтә 24ҩык 
аҧсад гьыл ры ҧсы ақәыр ҵеит. 
(Уи ахыҧхьа ӡара ҳара еизаҳгаз 
ауп, аха инагӡаӡам, аиҧылара 
ашьҭахь асиа иацлеит). Аибашьра 
ашьҭахь рыхәрақәа ирыхҟьаны  
рыҧсҭазаара алҵхьеит аӡәырҩы.

Аиҧылара иалагеит Аҧсны 
ахақәиҭразы иҭахаз аибашьцәеи 
Лаҭа авертолиот иҭаб лызи 
рбаҟақәа рҟны ашәҭ шьыҵә рақәа 
рықәҵа рала.

Рашәара 20 аҽны, Р.Дасаниа 
ихьӡ зху Гәдоуҭатәи акультуратә 
Хан иҩныҩуан афырхаҵаратә 
ашәақәеи ажәеинраалақәеи. Аи
ааира ҳзаазгаз, рыкәашарақәа 
рзыркуан ансамбльқәа: «Адаци», 
«Аураашьеи». Зџьабаа маҷым, 
Аршба Манана иазгәалҭеит: 
«Иахьа Аиааира 30 ш. ахыҵра 
аламҭалазы ҳара ҳаидкылара, 
ҳаиқәыр шәара еиҿызкааз 
Гәдоуҭаа иҭабуп ҳәа шәас ҳәоит. 
Ари аиҧы лара агәа ла шәа рақәа 
иацу ҳара иалахәыз ҳаҧсы 
ахьын ӡаҭоу иҳацзаауеит… Иҭабуп 
ҳазгәалашәо зегьы»…

Ахәылҧаз «Аҭыҧҳацәа, ар 
рымаҭәа зшәыз» аиҿкаараҿы 
ацхыраара  ҟарҵеит дара 
амедиаҳә шьцәа рхаҭақәа, аи
башьра ахым хәацәа Рассоциа
циа Аҟәатәи ахеилак ахантәаҩы 
Ҭарба Лариса аҧхьа днаргыланы. 
Уи лықәгы ла раҿы иазгәалҭеит 
аибашь раан аҭыҧ ҳацәа ирыл
ш а з  ш ш ь а р   д о у. Ур ҭ  з е г ь ы 
рыхьӡала Гәдоу ҭа ақа лақь аҟ
ны аиҿкаара иҟа ҵаз азы иҭабуп 
ҳәа азгәаҭо илҳәеит: «Ҳара 
ҳассоциациа  Аиааира 30  шықәса 
ахыҵра аламҭа лазы, аибашьра 
адәаҿы иҭахаз ҳҭыҧҳацәеи, уи 
ашьҭахь зыҧсҭазаара иалҵызи 
рҳаҭгәынқәа ҳарҭаауеит. Аҧсны 
аҧеиҧш бзиа ацзааит». Аҭыҧ
ҳ а ц ә а  рҭоу р ы х  қ ә е и  и з н ы 
сыз амҩеи ибзиаӡаны  издыруа 
амедиа ҳәшьа, Сангәы лиа На
таша лгәаҵантә иаауаз ажәақәа 
рзыӡыр ҩра уадаҩын. 

Аҧсны арбџьармчқәа ркорре
спондентс иҟаз Бебиа Екатери
на иазгәалҭеит: – «Ари аиҿкаара 
иахьа Гәдоуҭа мҩаҧысуа азы 
араион Ахадареи, араион Еизара 
адепутат цәа реилазаареи зегьы 
рыхь  ӡала иҭабуп ҳәа расҳәоит. 
Агәала шәара ҳацна ҵы аҧеиҧ
шгьы ҟалоит. Ҳҵеира ахьӡаҧша 
нрыжьит, ҳара уи абиҧарақәа 
ирымаҳ дароуп».

Аибашьра иалагылаз, Гәдоуҭа 
араион ахымхәацәа Рассоци
ациа еиҿызкааз Папба Ирина 

иазгәалҭеит: «– Аибашьра иал
сыз, иалагылаз ҳазлаҧшыз аҩыза 
ахаан  иҟамлааит. Аилибакаареи 
аҭышәынтәалареи ҳацзааит. Иаа
иуа аныҳәа, Аиааира 30 ш. ахыҵра 
ҳажәлар зегьы ирыдсныҳәалоит. 
Зхы ақәҵаны изыхьчаз хашҭра 
рықәымзааит!».

Анаҩс, «Аҭыҧҳацәа, ар ры
ма ҭәа зшәыз» иацҵахеит 
С. Дбар ихьӡ зху Аҧсны жәлар 
Рџьынџьтәылатә еибашьра 
Аҳәынҭқарратә музеи аҟны. Уаҟа 
Аҧсны ахыаҵыхәа аҳәса, аи
башьра иалагылаз, рфотосахьақәа 
рцәыргақәҵа еиҿкаан. Уи 
ххәҭакны ишан: аибашьраҿ 
иҭа хази, аибашьра ашьҭахь 
зыҧсҭазаара иалҵызи, иахьа 

иҳалагылоуи зегьы рхаҿсахьақәа 
ахьаарҧшыз. Аҧсҭазаара зцу 
афотосахьақәа рҟны досу итәы 
иҧшаауан… Иҵәуон… Аҭоурыхқәа 
еиҭарҳәон… Акыраамҭа амузеи 
азалқәа ирыҩнан. Зыҧсҭазаара 
рзеиқәмырхаз, рнапаҿы зылацәа 
наӡаӡа еиқәызыҧсаз аибашьцәа 
Афырхацәа рҿаҧхьа ихырхәон…

 Иара убасгьы, араҟа аҭыҧҳацәа 
идырбан асахьаҭыхҩыаскульп
тор Кәыр мазиа Алхас авторс 
дызмоу, иҭахаз аҭыҧ ҳацәа рзы 
идыргы ларц иазҧхьа гәаҭоу абаҟа 
амакет, Игор Смыр авторс дызмоу. 

Аиҧылара «Аҭыҧҳацәа ар 
рымаҭәа зшәыз» аҟны  дықә
гылеит Гәдоуҭа араион Аха
да ихаҭыҧуаҩ Валери Аҩӡба:  
«Аибашьраҿы иаашәы р  ҧ шыз 
агәымшәареи афырхаҵареи рзы 

шәҿаҧхьа ҳхырхәоит. Иага аамҭа 
царгьы шәара шәыхьӡқәа ҳҭоурых 
иазынхоит. Агәабзиареи агәамчи 
шәыцзааит». Баалоуҧҳа Мадина 
лфырхаҵара иацызҵаз ирызкын 
ашәаҳәаҩцәа: Цымцба  Саида, 
Ҭаниа Ҭемыр, Григолиа Инесса, 
ансамбль «Риҵа» рықәгыларақәа, 
исахьаркны ажәеинраалақәа 
дрыҧхьеит Аҧсны жәлар рартист 
Кьасоу Ҳагба. 

Аҧсны ицоз аибашьра иалахәыз, 
аибашьра ашьҭахь зыҧсҭазаара 
иалҵыз, Ҭырқәтәылантә зҭоурыхтә 
ҧсадгьыл зыхьчарц зашьцәа иры
вагылаз, зыҧҳа азал аҟны дтәаз, 
Аҧсны Афырхаҵа Чуаз Бергьиуль 
лзы Мирод Гәажәба иҳәахьан: 

«Ҳаҳәшьа Бергьиуль ашәа 
«Шьышь наани» цәгьала бзиа 
илбоит, уи лассылассы дазыӡыр
ҩуеит» ҳәа. Убри аҟнытә, 
лыхьӡала уи ашәа, жәлар рартист 
Бигәаа Наҭела иналыгӡеит. Ашәба  
Надиа лцәажәараҿы иазгәалҭеит: 
«Агәалашәара, ҳазнысыз ам
ҩа аз хьа ҧ шра, даара ӡа акыр 
шаҵа накуа. Гәдоуҭаа иҭабуп ҳәа  
раҳҳәоит. Аныҳәа ду зегь ишәыдаҳ
ны ҳәалоит. Иҭабуп шәеиҿкаареи 
ҳара ҳаибарбареи рзы».

«Аҭыҧҳацәа, ар рымаҭәа зшәыз» 
иалахәыз зегьы ражәеи, рашәеи, 
рыкәашареи еилаӡҩон. Ҧсҭазаара 
дуӡӡак иацҵо, акыраамҭа  еибам
бацыз, аиҧырҵра рцәыуадаҩын.

Гугуца Џьыкырба 

(Алгарҭа 3-тәи ад.)

АхАҵАрА ШьҭрАлА ИААуеИТ

АхАҵАрА ШьҭрАлА ИААуеИТ

Ҳәарада , 30  шықәса 
раҧхьа  ҳажә лар зҭагы

лаз, ҳаҧса д гьыл ахьчаҩ
цәа ирхыргаз, рхырыҧсы 
ақәҵаны рџьынџь шырхь
чоз атәы еиҭаҳәашьа амам. 
Аха есааирагьы иуадаҩхо 
иалагеит аибашьра  аӡбахә 
алацәажәара… 

Ҳажәлар ирхыргаз, ҳҧе
иҧш зыхь чаз афырхацәа 
зусҭ цәоу ишахә ҭоу ишьа
қәыр ҕәҕәа ны аҭоурых аз
ныжьра иахьа уажәраан
ӡа гьы  иҳалым шацызт. 
Афырхацәа ҵәҟьеи  «амц 
ф ы рх а ц ә е и »  е и л а ӡҩ о 
иалагеит. Иҟалап, иаар
тны иахьысҳәо гәаҕьыуа
цәазаргьы, аха аибашьра 
иҧна   шәаз раасҭа, аҭынч 
ҧ с ҭ а з а   а р а ҿ ы   « е и б а ш ь  ҩ ы 
ҕьеиҩхаз афырхацәа» рхыҧхьа
ӡара еиҳахо иалагеит. Дегьызма
ха иршо амедал қәеи аорденқәеи 
ракәзар, ҵыхәаҧҵәара рымам.

Сара сгәаанагарала, қьаадла 
еиқәырҽаҽоу афырхаҵара иа
хьазы ихжьагоуп, амала уаҵәы 
– аҭоурых аиаша еицазкуа ак 
акәхоит. 

Ҳара ҳаззаҭгыло, «Агәымшәа
разы» амедал занашьоу, агәаҕьреи 
ахаҵареи рыла аӡә  ишьҭахь им
гылоз аибашьра аветеран Игор 
(Бача) Ақаҩба «амц фырхацәа» 
дреиуам, уи зыҧсадгьыл ахьчараз 
зхызыҧсы имеигӡоз ҳҵеицәа 
дыруаӡәкын.

Аиашазы, аҧсуаа ражәа иала
ҵаны,  «Аха ҵара шьҭрала иаауе
ит» ҳәа баша ирҳәом…

Қаҩаа жәытәнатә аахыс, 
хьӡиҧшеи змаз уаа нага қәан, 
аҧсуаҵас ахымҩа ҧ га шьеи ахны
ҟә га шьеи рҿы ирыц наз гоз маҷын. 
Ахаҵа реи агәымшәареи ракәзар, 
рцәаржьы иалан, ирыцәтәымны 
иҟамызт. Аҭоурых ду змоу ари 
ажәла иалҵыз даҽа калагьы 
ҟалашьа рымамызт. Игор (Бача) 
иаб Ризеи иаб иашьа Акакии  
Қаҩаа Аџьы нџь тәылатә еибашь
ра Дуӡӡа иалахәын, асовет тәыла  
Ду ахьчаразы фырхаҵарыла еи
башьуан, Анцәа имчала еибганы 
ихынҳәит, анаҩс, аҭаацәарақәа 
аҧырҵеит.

Риза Ақаҩбеи Еҭери Гегенаа
ҧҳеи ирыхшеит 6 ҩык ахшара: 4 
ҩык аҭыҧҳацәеи 2 ахацәарҧари.

Аҧсны Аџьынџьтәылатә еи
башьра ианалага, рабшь  ҭараҿы 
ишаҧыз еиҧш, Риза Ақаҩба 
иҧацәа еиҳаби еиҵби аӡә 
даанымгылакәан, Леон иорден за
нашьоу  Артеми (Џыр) «Агәымшәа
разы» амедал занашьоу Игори 
(Бача) абџьар шьҭырхит ҳтәыла 
аҕа иқәцаразы. 

Аибашьра раҧхьатәи амш инар
кны уахык рыҩны иаҵамиеит, 
рҭаацәа ирылам ҧхьеит аҩы
џьегьы.

 Аишьцәа хазыхазы агәыҧқәа 
рҿы еибашьуан.

 Игор (Бача) деибашьуан,300 
ҩык аибашьцәа еидызкылоз, 
Фридон (Қамс) Аҩӡба команда
ҟаҵаҩыс дызмаз Гәдоуҭатәи  
«ажәыла  ратә гәыҧ» аҿы. Уи аш
таб аиҳабыс дыҟан Леон иорден 
занашьоу, аинралмаиор Закан 
Нанба. Ажәыларатә гәыҧ хротак 
рыла ишан: Авҭандил Гарцкиа 
командирс дызмаз «Евкалипт» 
захьӡыз арота, Баграмиан ихьӡ 
зху аерманцәа ррота, Игор Дар
маа командирс дызмаз Замасти

анскаа ррота. Хаҭала, Замасти
анскаа аибашьцәа еидызкылоз 
арота ауп дызлахәыз аибашьра 
аветеран  Игор (Бача) Ақаҩба.

«Аиуара ҳабжьоуп аҟнытә, аи
башьра ҟала анӡагьы издыру
ан аишьцәа Артеми Игори»ҳәа 
иажәа дна лагеит, ҳара ҳзыҿ
цәажәаз  Леон иорден занашьоу, 
аинралмаиор, Аџьынџьтәылатә 
еибашьра Дуӡӡеи, аџьеи, Арбџьар 
Мчқәеи рвете ранцәа рреспуб
ликатә Хеилак аиҳабы ихаҭыҧуаҩ 
Закан  Нанба.

– Аибашьраан аишьцәа рҩы
џьегь аҧсад гьыл ахьчаҩцәа 
рыгәҭа игылан. Аха хаҭала, Иго
ри сареи ротак аҟны ҳаиқә
шәеит. «Ажәыла ратә гәыҧ» аҟны 
сара аштаб сеиҳабын, иара За
мастианскаа ррота аибашьцәа 
дыруаӡәкын. Хаҭала, Игор Ақаҩба 
еибашьҩык иаҳасабала дахьыз
баз марттәи ажәылараан ауп. 
Усҟан Гәымсҭа аӡы ирыз ҳгәыҧ 
иаҳхаагаз ажәала аиҭаҳәара 
даара иуадаҩуп. Ҳаибазым
дыр  кәан Ача дара, ҳаҕацәеи 
ҳ а р е и  ҩ н ы к  – ҩ н ы ҵ ш ь а 
ҳама м кәан ҳанеи цыҩ наха , 
ақырҭцәа аҩбатәи аихагылаҿы, 
ҳара актәи аҟны, еиқәҿыҭуа, 
ҳаиҿахысуа, аҧенџьырқәа рахь 
ҳаҩуа,  ҳаҕацәа ашә еимҧааны 
аҧжәагақәа андыршәуаз аамҭазы, 
еицыз аӡәгьы издырӡомызт, уажә
уашьҭан зыҧсҭазаара ҿахҵәоз, 
аҕа ихымҭа иахәхоз?! Аха еи
цыз аӡәгьы игәы меиҭаҧеит, 
аҧсра абла ишҭаҧшуазгьы уи 
рхаҿы иааргомызт. Исгәалашәоит, 
ахысрақәа хәыҷык ианааихсыҕь, 
Игори  сареи  ҳаиҿаҧшуа 
ҳаатәеит, иара ишиҟаз шьаз 
еиҧш, агәышь  ҭыхреи агәыҕра 
лашеи зцыз ҧхыӡк аиҭаҳәара 
далагеит ( Уи хықәкыла изызкыз 
цқьа исгәалашәом, ацәахагьы 
аамҭа абаҟаз?! Хәыҷык зхыҵуаз 
ҧхыӡын), аха исгәала шәоит «зегь 
бзиахоит, ҧхыӡ бзиа убааит» ҳәа 
шиасҳәаз, нас акраамҭа алаф ҳәо 
уи  ҳшахыччоз…

Аиашазы, Игор иеиҧш ахаҵа 
гәы зызҭаз аибашьцәа еиҳа 
ианыуа даҩыз, ианшәа рҭаз 
аамҭазгьы ргәы ҭрысуа мызт, 
аҧсреиабзареи ианрыбжьагы
лаз аамҭазгьы ак ҟамла ӡазшәа 
ажәаб жьқәа еиҭарҳәон, алаф 
рҳәон, рҩызцәа еибашьцәа ргәы 
шьҭырхуан.

Игор  Ақаҩба  ицеибашьу 
аз  игәыла, Леон иорден зана
шьоу Даур (Адгәыр) Хонӡиеи 
ҳареи ҳаиҿцәажәараан уи зхы 
зымшаҭоз аибашьцәа дышреиуаз 
азгәаҭо, иаҳзеиҭеиҳәеит марттәи 
ажәылара иадҳәалаз ахҭыс.

– Аҕацәеи ҳареи ҳахьеицыҩ
наз аҩны аҟнытә ацаразы,  
агәыҧ аибашьцәа реиқәыр
харазы, урҭ шьҭа хьҟа ихьаҵыртә 
а ҭ а г ы л а з а а ш ь а  р ы ҭ а р а з ы 
ақырҭцәеи ҳареи аиқәша  ҳаҭра 
ҳабжьаҳ  ҵеит, еиҿахысрада 
ҳаиҧырҵырц азы ҳгәыҧ аибашь
цәа аӡәы дара рҿы даангы
ларц. Леон иорден занашьоу 
Игор Дармаа «сара саангылоит, 

шәара шәца» иҳәеит, уи аамҭазы, 
игәыла, иҩыза ихаҭыҧан иара 
даангыларц «уара уца, сара са
ангылоит» ҳәа акыр имеикит 
Игор Ақаҩба. Аха Игор Дармаа 
имукәан дишьҭит. Аҩыџьегьы 
агәаҕьра аадырҧшит уи аамҭазы, 
иҟалараны иҟаз шырзымдыру
азгьы… Игор Дармаа уи нахыс 
хабарда дыбжьаӡит, аибашьра 
ашьҭахь иҭаацәа иҧсыбаҩ ро

уит. Игор Ақаҩба усҟан иҧсра 
дахыҧеит. алахьынҵа мыжда 
ыҟазаап?!..

Игор Ақаҩба, Аиааира аагаразы 
имҩаҧгаз, шамахамзар, ажәыла
рақәа зегьы дрылахәын.

Аибашьра ашьҭахьгьы аҳәаахь
чара дала хәын. 

5 шықәса раҧхьа аибашьра мца 
иалҵыз ахаҵа ҕьеҩ иҧсҭазаара 
ҿахнаҵәеит ачымазара бааҧс. 

Иҟалап уи мзызс иамазар аи
башьра агәаанџь.

«Агәымшәаразы» амедал зана
шьоу Игор (Бача) Ақаҩба иҭынхеит 
ҩыџьа ахшара:  Иҧҳа Миранда 
дҭаацәароуп, хҩык ахшара дрануп, 
иҧа Алмас, Аҧснытәи аҳәынҭқар
ратә университет агеографиатә 
факультет  хиркәшеит, рҵаҩыс аус 
иуеит Абҕархықәтәи абжьаратә 
школ аҟны.

Исыцәҭахаз сыбла 
и х г ы л о у п …

Жәытәнатә ахшара рацәа 
зааӡоз аҭаацәарақәа ҳаҭыр 

рықәын. Ахәыҷы рацәа ахьыҟаз 
ашҭақәа рҿы еснагь агәыр ҕьабжь 
ҭыҩуан. Урҭ аӡәиаӡәи еибааӡон, 
еихылаҧшуан. Убас Гәдоуҭа ара
ион Мгәыӡырхәа ақыҭан, Дбар 
Қьаамын иҧшәма Шамониа Жор
даниеи иареи ирааӡеит 10ҩык 
ахшара. Абас аҭаацәара ду аҿоуп 
дахьиз, Аҧсны Аџьынџьтәылатә 
еибашьраан Гәымсҭатәи афронт 
аҿы зыхьӡ еицырдыруаз Дбар 
Фата Қьаамыниҧа. Фата уи 
хьыӡшьарас иман. Ихьыӡҵәҟьа 
Леонид ауп. 1952 шықәса, 
жәабран 10 рзы, Мгәыӡырхәа 
ақыҭан ииз, уаҟа абжьаратә школ 
далгеит. Уи ашьҭахь Северо
морсктәи амшынтә флот аҟны 
арра маҵура дахысуан. Арра 
анихига Днепро петровск тәи 
аихамҩатә тех никум қәҿиа рала 
далгеит.

Атехникум аҟны иааирҧшыз 
адыррақәа рышьҭахь, уаҟа ау
суразы даанхарц идыркылеит. 
Фата лакҩакрада дақәша ҳаҭхеит. 
Араҟа аус иуанаҵы еибадыру
еит Патапова Ларисеи иареи. 
Рыҧсҭа заарақәа еиларҵеит. 
Ҩыџьа ахацәар ҧар Дмитрии Але
шеи рхылҵит. Абас еиқәгәырҕьо 
ишыҟа зоуп. Аҧсны аибашьра 
ишалагаз. 

Аибашьра анеилга, уи амш 
игәаларшәо, Фата абас иҳәеит: 
«Аибашьра ишалагаз аусураҿы 
ауп иахьсаҳаз. Исзеиҭа ҳәаӡом 
усҟан сшыҟалаз. Исгәалашәо, 
исымаз аҧарақәа аашьҭыхны 
сааҭк аҩнуҵҟала амҩа сықәлеит… 
Ҧсоу аҳәааҿы санааи, Гагра 
аҕацәа рнапаҵаҟа ишыҟаз еи
лыскааит. Аҳәаа сзахымсит. Нас 
НхыҵКавказҟа сцаны, уаантә 
шьхала иааз рхыҧхьаӡараҿы 
сыҟан. Аҧсны санааи, схатәы 
бџьар сыман, схатә ҧарақәа рыла 
иаасхәеит. Аибашьра аҧхьатәи 
амшқәа рзы абџьар амазаара 
акраҵанакуан. Сышиашаз са
хьиз, сахьа аӡаз, бзиа избо сқыҭа 
гәакьаҿы сааит».

Дбар Фата иарбан шьаҿаза
алакгьы иҟаиҵоз ишәон, изон. 
Иқыҭахь ицара ус иаалырҟьаны 
имыӡбеит: – «Аҩныҟа амҩа 
ҳанықәыз, шьхала ҳанаауаз, 
аамҭа ахәыцразы иҳаман, усҟан 
еиҳа еиҕьхоит ҳәа азысыӡбеит, 
убри аҟнытә сқыҭауаа снарыла
гылеит. Зҽеидызкылахьаз ыҟан. 
Еибашьра ицахьаз рацәаҩын. 
Аха бџьарда иҟаз хьӡынҵала 
реиқәыршәареи рдәықәҵареи 
рзы аусқәа нарыгӡон…».

Дбар Фата Қьаамыниҧа 
аҧсуа хаҵа нага ззырҳәоз, 
ахара иҧшуаз, агәыцқьара 
зызҭаз уаҩын. Уи дыздыруаз зе
гьы еицазгәарҭоит ахӡыргареи 
амҵақьа қьареи ицәаижьы иша
ламыз.

Иқыҭауаа дааины данаарыла
гыла иеигәырҕьеит, иагьиҳәеит 
иара драҧхьагыларц. Аибашьҩы, 
«Агәымшәаразы» амедал за
нашьаз Џьыкырба Рома Антон
иҧа, ус иҳәеит: – Фата згәы 
разыз, ицқьаз, ирыцҳашьаҩыз, 
аибашьцәа рыхьчаразы изылшоз 
зегьы назыгӡоз, ашәара ззымды
руаз, зеибашьцәа ирыхӡыӡаауаз, 
авзвод акомандирцәа еснагь 
алабжьара ҳаиҭон. Дыҕәҕәан. Иа
хьа ихьӡ ахьцәыргам, дырраҭарак 
ахьыҟаҵам даараӡа ҳгәы ҳнар
хьуеит… Ажәлар рфыр хацәа 
рдыруа зароуп. 

Дбар Фата инапхгарала 
Мгәыӡыр хәаа Аҧсны Мраҭа
шәаратәи ахәҭа ахақәиҭ тәра рхы 

аладырхәит. Гагра анҭадырцәы 
ашьҭахь Фата напхгара зиҭоз 
Мгәыӡырхәаа ркоманда Гәымсҭа
тәи афронт ахь ииаган. Уи 
ашьҭахь, ари агәыҧахь егьырҭ 
ақыҭақәеи ақалақьқәеи рҟынтә 
аибашьцәа маҷҩымкәа иалалеит. 
Мгәыӡырхәаа ркоманда шьаҭас 
иҟаҵаны, ахҧатәи абаталион ҳәа 
ишьақәдыргылеит. Уи анапхгара, 
Дбар Фата идҵан. 

– «Абаталион аҧхьагылара иа
цыз аҭакҧхықәреи ауадаҩрақәеи 
еилыскаауан. Мап ацәкрагьы 
сзымгәаҕьит. Ҳаҧсадгьыл ахы 
иақәиҭтәтәын. Сыхәда иқәыз 
а и д а р а  и а х ь ы н ӡ а с ы л ш о з 
ишьҭысхит. Сеибашьцәа, сашьцәа 
смырҧха шьеит, даргьы ака
зы сылахь аҧхӡы ааратәы 
иҟарымҵеит. Исгәалашәаӡом 
аибашьра цонаҵы заҟантәы 
аҩныҟа сааз. Аиҳа раӡак санаау
аз аӡәы данҳацәҭахалак акәын. 
Саныхынҳәуаз, сан агәашәаҿы 
дышсзыҧ шыз здыруан, аха лара 
лахь игәаҕьны сызнеи уамызт. Уи 
схы ахызбаауан, егьырҭ анацәа 
рылымкаа… Сыҧсҭазаараҿы урҭ 
ахҭысқәа ҩнуҵҟала сырбылу
ан, аҟыҿыҳәа исыцҳауан, сцәа 
сҭанархьҭышьуан. Исцәыуадаҩын 
иҭахаз аибашьҩы иашҭа аҭалара, 
дзыхшаз иани иаби рыдгылара. 
Ашҭа ҳанҭалалак, дара аҭаацәа
рақәа анҳҿаҧшлак, ирдыруан 
иҟалаз. Уи аҭагылазаашьа абара, 
ахгара уадаҩын. Ажәыларақәа зе
гьы аҧсҭбарақәа рыцын, аха сара 

сзаҧхьагылаз абаталион азы, 
Цугуровка аҳаракыра агара, даа
ра ицәгьахеит. Исыцәҭахаз зегьы 
сыбла ихгылоуп. Цәгьала иршьыз, 
аҕацәа рнапаҵаҟа иҟалаз, Жьиба 
Гулик аҵыхәтәантәи ицәажәара 
схашҭӡом. Убраҟа хабарда 
ибжьаӡыз Гәынба Вианор имбара 
ихьааха исыцуп… Еидара дуӡӡак 
саҵоуп, иахьсзымхьчаз азы. 
Аибашьраҿы уеибашьцәа иага 
иухьчар уҭахызаргьы аҭагыла
заашьақәа иулдыршом.

Иҭахаз аибашьцәа руаӡәк 
иаб иажәа қәа, еснагь слымҳа 
иҭыҩуеит: 

– «Уара уоуп дыззымхьча! Уара 
уоуп уи иҭахара зхароу! – ҳәа 
ииҳәаз… Урҭ ажәақәа сырблит, 
сдырдысит, исҳәо сҿамшәо, сахь

цо сзымдыруа саанрыжьит. Аха, 
Анцәа иҿаҧхьа аҳақ сыдӡам, 
сыцқьоуп. Аибашьра еибашь
роуп, аӡәы илахьынҵа даҽа ӡәы 
дагаӡом».

Дбар Фата Қьаамыниҧа аи
башьра аилгара рацәак шагмыз, 
ахәра иоуит. 

Аҧсуа жәлар Аиааира аныргаз 
уи ахәышәтәырҭаҿы дышьҭан. 
Иҽанихәышәтә ашьҭахь, Гал 
аҳәаахьчарахь  аибашьцәа дры
цын акыр аамҭа. Нас, Аҧсны 
аҳазалхратә хеилак даусзуҩны,  
Ҧсоу аҳәааҿы дгылан. Ишааиуаз 
Фата Аҧсны аҭаацәара далале
ит. Уи иҧшәма Бениа Лолитеи 
иареи аҧҳа дырхылҵит, Рафи
да лыхьӡыр ҵеит. Рыҧсҭазаара 
еигәырҕьо ишыҟаз ауп, Фата 
игәабзиара ҵшәаауа ишала
газ. Аибашьраҿы ихигаз зегьы 
ҧшьшьала иҩнуҵҟа абызкаҭаҳа 
еиҧш ашьаҭа аҳауан, илаҽуан. 
Аха, аҕлам иаҩызаз ахаҵа акы 
дзацәцом ҳәа игәы иаанагомызт, 
иҽеиҭаӡомызт, мчыла  аҧсҭазаара 
дақәҧон. 

 «Фата, – лҳәеит иаҳәшьа 
Роза, – ҽнак хәлаанӡа аибашь
ра зҽацәхьазымкыз, зхызгәы 
зҩызцәа, аибашьцәа алхны 
изҵәуоз, рылым каа абысҭа ҧха 
зхы ахызбаа уаз, уахгьыҽынгьы 
аҭабиа зыҽҭазшьуаз, шьхала ма
цара, ацәажәара злымшо иааз, 
иахьа маҷк днаскьагоушәа збоит. 
Иуаҩышьа хазын, ихыиҿы иа
нубааломызт гәыҵхас имаз. Аи

башьра аилгамҭазы 
ҳаҳәшьаҧа Аншба 
Асҭамыр Лиоваиҧа 
дҭахеит… Асҭа мыр 
дқәыҧшын, уи  иҭа
хара зегьы цәгьала 
иаҳхаагеит. Фата 
аиба шьрахьтә дана
аи иҧштәы наунагӡа 
сыблаҿы иаанхе
ит. Фата гәыҩбара 
змамыз , инапы 
з л а  к ы з а а л а к г ь ы 
гәыцқьала инаигӡон. 
И е и б а ш ь р а т ә 
мҩаҿгьы , абри 
ҳ и р  ҧ х а ш ь е и т 
ҳәа изырҳәартә 
д ы м н ы ҟ ә е и т . 

Иҧсадгьыли ижәлари иҧсы 
рылан. Уи аибашьра адәаҿы 
иааирҧшит. З у а ҩ р а  ҭ б а а з , 
арыцҳашьара зцыз, аҧсуала 
еибаркыз хаҵан. Ҳара иҭаацәа 
иҧсадгьыл азы иҟаиҵоз ҳалаҽ
хәартә ҳаҟоуп. Ицеибашьуаз 
ирҳәартә аҭагыла заашьа роур 
ирҳәоит. Ҳаибашьцәа рҭоурыхқәа 
еилыхрада абиҧарақәа ирдыр
разы иҳәалатәуп»…

Мгәыӡырхәаа, рбаталион аҟны 
арота акомандирс иҟаз, Леон иор
ден занашьаз Витали Шәлымба 
иациҵоит анаҩс: 

– «Фата аибашьцәа ззыӡырҩуаз, 
пату зқәырҵоз ҧхьагылаҩын. 
Иара ихаҭара, иуаҩра, иламыс, 
игәалашәара ивагылаз зегьы 
ҳзы, иҿырҧшы ганы иаанхоит. 
Даҽаӡәы имамыз, иламҩашьоз 
аҟазшьа ҷыда иман. Зегьы 
рзы ажәа ҟәанда иҧшаауан. 
Аибашьцәа рацәажәашьеи рызне
ишьеи дақәшәон. Ианаҭахызгьы 
ибжьы ҭигон, амца даҩызахон, 
аҭаҷкәым еиҧш иҽеилацаланы, 
адҵа анагӡаразы амҩа данылон. 
Фата Мгәыӡырхәаа ҳамацара 
ҳа кәымкәан, Аҧсны зегьы азы 
дҭоурыхтә фырхаҵоуп»…

Аибашьра ашьҭахь ачымаза
ра ицәаижьы иалаз идыруа
зар акәхарын. Аха аӡәгьы уи 
ичымазара атәы рмаҳацызт. 
Ҽнак аибашьҩы Дбар Едуард 
Шутиаиҧеи иареи еицны аҩны 
инеит. Фата ииҳәарц ииҭахыз 
шицәыуадаҩызгьы, ҧшьшьала 

 Игор Ақаҩба ихатә ҩыза Мана
на Блабҧҳа лыхшара аиаҭымра 
рынмырҧшкәан, анреиабреи 
рызуа ршьапы рықәыргылараҿы 
лхы аҵалмырхеит. Уи дрызгәыдууп 
лыхшареи, лхатә ҩыза игәазхара  
збара дахьымӡаз лмаҭацәа хҩыки.

Ауаҩ бзиа, аҧсуа еибашьыҩ хаҵа 
Игор Ақаҩба изнымҵыз ақәра их
шара Анцәа ираҭәеишьааит, ихьӡ
иҧша – рыхьӡ иацлааит!

Алиса ГәАжә-ҧҳА

ацәажәара, дналагеит: – «Аибашь
раҿы уамаӡак ҟасымҵеит, аха 
иҟасҵаз ахәыҷы џьара ианҵазар 
сҭахын… Ус инбжьаӡ имцаразы…»

Исҳәарыз сзымдырит. Даара  
аҵх наагеит. Иахьынӡасылшоз, 
ииҳәаз зегьы анысҵеит. Ицамҭазы 
и ҩ н у ҵ ҟ а т ә и  а џ ь а б а ҿ ы н т ә 
апатреҭ қәа фба ааҭигеит.

 – «Арҭ, – иҳәеит Фата, – арра 
саныҟаз иҭысхыз патреҭқәоуп, 
араҟа ирылоуп аибашьраан, 
Мгәыӡырхәаа аибашьцәа сахь
рылагылоу хәҭакгьы… Урҭ аму
зеи аҟны ишәымазарц,» ҳәа иа
аныжьны дцеит. Уи ҳаиқәшәара 
ашьҭахь хәбаҟа мзы ҵит, исаҳаит, 
Дбар Фата акьыба чымазара ши
хьыз. Абас ачымазара иацәганы 
амузеи аҿы иаҳзаанижьит 
аҭоурыхи апатреҭқәеи. Астатиа 
иагәылагылоу Фата иажәақәа 
уаантә ауп иахьаагоу.

Инапҩымҭа апатреҭқәа иры
цыз, абас  ихиркәшеит:  «Малк 
сырҳауеит ҳәа смеибашьит. 
Иҟасҵаз, исылшаз зегьы сыҧсад
гьыл азоуп изыҟас ҵаз. Аибашь
ра иснаҭаз аахеи ахьааи роуп 
исызцәыр згаз ачыма зара. Аҧсҭа
заарагьы еибашьроуп, шаҟа сыл
шо сықәҧоит, ианаму исзааигәоу, 
еснагь сыбла ихгылоу, сеибашьцәа 
срызцоит… Зегьы иреиҳау мчуп 
аҧсадгьыл азы иҭахаз рха
мышҭра. Урҭ ҳгәала шәо наҵы 
иҟазаауеит ҳаҧсадгьыл, ҳбызшәа, 
ҳҭоурых, ҳҳәынҭқарра…»

Дбар Фата Қьаамыниҧа Леон 
иорден ианашьоуп. Мгәыӡырхәа 
ақыҭан джуп.

Ақыҭа ҭызго, ҧхьаҟа 
изго, аҧсҭазаара бзиазы зхы 
иамеигӡаз Афырхацәа, рыхьӡқәа 
хьыцәца раны ҳажәлар ирыцзаро
уп. Урҭ рфырхаҵаратә мҩа ахаа
наз хәашьра ақәым.

Гугуца ЏьыкырбА

ЗыҧсАдГьыл АхьчАрАЗы 

Аиааира – 30

Аҧсны Аџьынџьтәылатә еиба
шьра аҟны Аиааира сынтәа 

ҩажәи жәаба шықәса ахыҵуеит.  
Ақырҭуааҧсуа  еибашьра иана
лага  аҧсадгьыл ахьчаразы аӡәк 
иеиҧш игылеит  Аҧсны аҵеицәа. 
Урҭ рзыҳәан гәыҩбара ыҟаӡамызт 
аиааира шыргоз азы. Избан акә
зар, ирыхьчон рыҧсад гьыл, рыҩ
ны, рҭаацәа. 

«Аиаша агәрагара ҳаибашьцәа 
доуҳамч дук рнаҭон», – иҳәоит 
А ҧ с н ы  Аф ы рх а ҵ а  Ш а  м и л ь 
Аӡынба. Иара аиба шьра ианала
газ ихыҵуан ҩажәи ҩба шықәса. 
Иҭаа цәеи иареи Аҧсны ҟа нхара
ҳәа иааит аиба шьра алагара 
шықә сқәак шагыз, зқьи жәшәи 
ҧшьынҩажәи жәаба шықәса 
рзы иара дҭалеит Аҧснытәи 
аҳәынҭқар ратә университет 
аиуристә факуль тет. Арҧыс ар
ра дахыс хьан аҟынтә ҧышәак 
и м а н . А и б а ш ь р а 
раҧхьатәи амшқәа 
инадырк ны лакҩа крак 
ҟаимҵаӡеит, иаргьы 
иашьцәа ҩыџьагьы 
аҧсад гьыл ахьчара 
анаҭахха аӡәк еиҧш инагылеит. 
Шамиль деибашьуан акәылӡтәы 
техника дақәтәаны. «Баҭымынтәи 
Аҧсныҟа нхараҳәа ҳаиасыижьҭе 
уамак ҵуамызт, араҟа издыру
аз аӡәыкҩыџьак ракәын, убри 
аҟынтә аибашьра раҧ хьатәи 
амшқәа рзы Рафаель Амҧари 
сареи ҳанеи қәшәа сеигәыр
ҕье ит. Иара аспорт дадҳәа лан, 
сара ауниверситеттә гәыҧ азы 
ашьапылампыл сасуан, уаантәи 
ҳаибадыруан. Уинахыс иареи са
реи ҳаизааигәахеит, ҳаиҩызара 
иахьа уажәраанӡагьы иҕәҕәоуп», 
– иҳәоит аветеран. 

Август ҩажәи ҧшьба рзы Ша
миль Аӡынба акулӡтәы техника 
дақәдыртәоит, атәы здырқәозгьы 
ыҟан, ҳәарада, аха дара еи
ҵан, аиҳара ҩык уаанӡа БМП 
амҧынгьы имнеицызт. «Анаҩс, 
ҳаналашь цыла, ҳафатәҳажәтә 
зегьы ҳмашьына иҭо уп ҳәа   алаф 
ҳҳәон», – игәалари шәоит Шамиль 
Аӡынба. 

Аҧсны Афырхацәа Ҭемыр 
Занҭариеи Шамиль Аӡынбеи еице
ибашьуан. Аибашьра иалагаанӡа 
Ҭемыр далан агвардиа. «Аи
башьра ишалагаз атәы Владис
лав Арӡынба ателехәаҧшрала 
дықәгыланы ианҳалаиҳәа иараз
нак абџьар агаразы Ачадараҟа, 
агвардиа ахьыҟаз сцеит, аха 
уаҟа абџьар зегьы ршахьан, 
сара исмоу ӡеит. Аха, зегьы акоуп 
исыҧшааит, Гәдоуҭа иршақәоз 
руак рымысхын сцеит еибашь
ра», – иҳәоит Ҭемыр Занҭариа. 
Иара дрылахәын Ацҳа ҟаҧшь 
аҟны раҧхьатәи аиҿахысрақәа, 
Ҭемыр дназлаз  гәыҧҩык 
аибашь цәа уаантәи ииар гоит 
атанктә баталион ахь. Зхы аӡыр
гара бзиа изымбо, зфырхаҵара 
алацәажәара иацәыҧхашьо 
аҧсад гьыл ахьчаҩ цәа ире
иоуп атанкистцәа. Аибашь ра 
еибашьро уп, амца ацәаҳәаҿы 
иҟоу изы иаҳа иахьеиҕьу, иахьеи
цәоу ҳәа ыҟамзар акәхап, аха 
акәылӡтәы техника иақәтәаны 
иеибашьуа ртәы зынӡа даҽакуп. 
Аихаӡа аҩныҵҟа иҭатәаны аи
башьра гәаҕьыуацәоуп, иацу 
ашәарҭа рагьы маҷӡам. Акәылӡтәы 
техника аҭатәара мацара акәӡам, 
аибашьра ахаҭа агәаҕьра ду 
аҭахәуп. Ус имариаӡам иҭурҟьо 
ахы ауаҩы иааханы дшашьуа 

адырра ҳәа азгәаиҭоит афырхаҵа. 
«Марттәи ажәылара ашьҭахь 

атанктә баталион шан ҩгәыҧкны. 
Бригаданы ишаны, атактикатә 
гәыҧқәа рыла еихшаны аибашь
ра еиҳа алҵшәа аанагоит ҳәа 
иҧхьаӡоуп. Иахьатәи аамҭазы 
Урыстәыла аргьы ус ауп ишеи
башьуа. Ҳаибашьцәа ацхыра
ара раҳҭон, аибашьра амцаҿы 
акәылӡтәы техника ароль дууп. 
Автомат ала, апулемиот ала уахьа
зымиааиуаз БМП цхыраагӡа дуун. 
Иҳацәҭахаз аибашьцәа рацәаҩуп, 
урҭ иахьагьы ҳала ихгылоуп, 
иҳәоит Шамиль Аӡынба.  

Шамиль Аӡынба игәалашәоит 
аибашьра раҧхьатәи амзақәа 
рзы аҧсуа ган иамаз акәылӡтәы 
техника ахыҧхьаӡара шаҟа 
имаҷыз. Атанк қәа ракәзар, зынӡа 
иҟаӡамызт. Раҧхьа тәи атанк 
ақырҭ қәа ирымхын Турбаза, Ацҳа 
ҟаҧшь аҟны. Аибашьра цонаҵы 
аҕацәа ирымырхуаз акәылӡтәы 
техника хыҧхьаӡарала еиҳаеиҳа 
еиҳахон. Урҭ ирықәтәаз рыбжьара 
атанктә архәҭақәа рҿы арра иахы
суаз реиҧш, атанк атәы зынӡа из
зымдыруазгьы ыҟан. Аибашьцәа 
ирылшеит аамҭа кьаҿк иалагӡаны 
а т а н к  а р н ы ҟ ә ц а ш ь е и , ала
хысшьеи аҵара. Џьаҧҳаны 
ла гьы еиқәшәаӡа  мызт, да ра 
иҵәыҧ сны иҟаз атанк абзарб
занқәа акапсуль рҭырхуан, анаҩс 
ирҧшшаны еиҭаҭаҵаны иалахы
сырц азы. Ииультәи ажәылараҿы 
ауп Шамиль Аӡынбагьы Ҭемыр 
Занҭариагьы ахәра ҕәҕәа қәа 
ахь роуз. Аибашьцәа еиҭар ҳәоит 
ргәалашәарақәа, урҭ еиҳаракгьы 
ирывыршьааз рҩызцәа ирыз
куп. Ҭемыр ахәра ҕәҕәа аниоуз 
аҽны ивыршьааит иҩызцәагьы. 
«Ҩсааҭк еиҳаны аибашьцәа 
Шамиль Аӡынбеи Малхаз Хаг
беи сҭыга ра иаҿын, – иҳәоит 
афырхаҵа Ҭемыр Занҭариа. – 
Сыршьыз џьыршьон, сыҧсыбаҩ 
акәын иргоз, аха Афон саннарга 
сыҧсахәага шҭаз еилыркааит. 
Аҧҟаҩы Славик Аргәын иҧсы 
схоуп, иара иоуп сеиқәзырхаз». 

Ииультәи ажәылара ауп изыб
зоуроу анаҩс иаагаз аиаа
ира, – рҳәоит аибашь цәа. Да ра 
ргәаанагарала ииуль мзазы из
лагаз аоперациа сентиабр мзазы 
ихыркәшан. Ииультәи ажәылара 

алҵшәақәа агәра удыргон 
аамҭа кьаҿк иалагӡаны аибашь
ра шхыркәшахо, аҕа уажәшьҭ
аҵәҟьа акгьы шизыҟамҵо. Аҧсны 
Афырхаҵа Шамиль Аӡынба 
ахәышә тәырҭаҿы дыхәны ды
шьҭан Аҟәа ахы иана қәиҭха. 

– Ҩымш рыла аашәҩык хәны 
инаргеит ахәышәтәыр ҭахь, ҳаи
башь цәа рнырҵәара иаҿын. 
Иара ҳара ҳгәыҧ аҿы знык 
ала жәеиза ҩык ршьит. Гәыма 
ақыҭан ҳаҟан, аҭынчра ҟалеит 
ҳәа ҳнаитәеит, дуосы иус даҿын, 
аӡәы крифон, даҽаӡәы абџьар 
ирыцқьон, ҳгәаҳҽанӡамкәан иҳа
ла рыжьит артҟәацга. Жәеизаҩык 
ҳаибашьцәа ҭахеит усҟан, ихәыз 
рацәаҩын. Хыхь иаанхаз атехни
ка албаагаразы ауаа ҳазхаӡомызт 
убри аҟара ҳмаҷҩын. Сара 
исықәшәеит атанк ақәтәара. Избан 
акәзар, аамҭак шааҟалаз иаҳҵон 
архысшьагьы, аныҟәцашьагьы. 
Ҳа зыхиан, џьара акы аҕа иҳа
зимхыр, ҳалеибашьыртәеиҧш 
ҳаҟан, – иҳәоит Аҧсны Афырха ҵа.

Аибашьцәа еиҭарҳәаша рымо
уп, арҭ ажәабжь гәыҭшьаагақәа 
зегьы Аҧсны аҭоурых иахәҭакуп. 
Аветеранцәа рырцәажәара ус 
имариаӡам, дара реибашь ратә 
мҩа алкаа тәуп ҳәа ирыҧхьаӡаӡом. 
Ирывыршьааз рҩызцәа рылым
каа арҭ аҭоурыхқәа реиҭаҳәара 
рхы ахырбаауеит. Иазгәарҭоит иа
гьа ааха ҕәҕәа  рыманы аибашь
ра иалҵзаргьы, ишҭоу рыҧсы, 
иахьа зхы иақә иҭу, зхьаҧшым ра 
азхаҵоу  Аҧсны ишынхо. 

Ахәра бааҧс анаҩс, Аҧсны 
Афы р хаҵа Ҭемыр Занҭариа ҿыц 
аныҟәашьа иҵон, уи мариамызт 
аибашьҩы изы. Аныҟәашьа маца
ра аҟәӡам ҿыц аҧсҭазаашьа сҵон 
иҳәоит иара. Аибашьцәа ражәақәа 
рыла, аҭынч ҧсҭазаара – абри 
акәын дара ззеибашьуаз, рҩызцәа 
рхы зқәырҵоз. Аветеранцәа ир
ҳәоит ирҭахәу акызаҵәык шакәу, 
еиҵагыло абиҧарақәа рабацәа 
рфырхаҵара атәы рхадмыршҭырц, 
еиҷаҳаларц зықьҩыла Аҧсны 
аҧа цәа рыҧсҭазаара ахҭынҵаны 
ҩажәи жәаба шықәса раҧхьа иа
агаз ахақәиҭра.

елана лАШәрИАҧҳА

Аԥсныпресс. Аминистрцәа Реи 
лаза ара Ақә ҵа рала аҳәы нҭқар
ратә маза ра анапхга раҭареи 
ахатәтәреи рзы Аҳәынҭқарратә 
еилакы Пицунда ақалақь аҿы 
иҟоу апансионат «Самшитовая 

роща» амазаратә комплекс Аԥсны 
аҳәынҭқарратә шәарҭадара 
Амаҵзура аоперативтә напхга
ра аҳа сабала аҭаразы адҵа 
а ҭоу п . А ҳ ә ы н ҭ қ а р  р а т ә  м а 
з а ра ана пх гараҭареи ахатә тә

реи рзы Аҳәынҭқарратә еила
кы ареспубликатәи аҭыԥантәи 
(амуниципалтә) хатәтәра иаҵана
куа аобиектқәа рсиа иарбоу аз
ҵаара иашьашәалоу аиҭакрақәа 
ралагалареи абри ақәҵара анаг
ӡара иахәҭоу ахылаԥшра аҭареи 
рзы аҭакԥхықәра адҵоуп.

Аконгресс рхы аладырхәит
Аԥсныпресс. Аԥсны Ахәаахәҭра

ааглыхратә палата аиҳабы Ҭа
мила Мырцхулаа Жәларбжьа
ратәи ахәаахәҭ ратә палатеи, 
Аду неизегьтәи апалатақәа Рфеде
рациеи, Женеватәи ахәаахәҭреи 
ааглыхреи рмаҵзурақәеи рпала
теи рыла еиҿкаау ахәаахәҭратә 
палатақәа XIII Адунеизегьтәи 
ркон гресс лхы алалырхәуеит.   
Акон гресс Женева ақалақь 
(Швеи цариа), жәларбжьаратәи 
ахәа ахәҭрацәыргақәҵатә центр 
«Palexpo» аҿы имҩаԥысуеит.  
Иахьа имариам агеополитикатә 
ҭагылазаашьа шыҟоугьы, Аԥсны 
Ахәаахәҭраааглыхратә пала
та абар хәы нтәуп Адунеизегьтәи 
аконгресс аҿы ҳреспубликеи 
Аԥснытәи абизнес еилазаареи 
аинтересқәа рӡыргара мҩаԥго, 
ари аусмҩаԥгатә иалахәхоижьҭеи, 

– ҳәа адырра ҟаҵоуп Аԥсны Аҳәы
нҭқарра Ахәаахәҭраааглыхратә 
палата асаит аҿы. 

Аконгресс аусура актәи амш 
азы Аԥсны Ахәаахәҭраааг
лых ратә Палата апрезидент 
Же  неватәи ахәааахәҭреи ааглы
хреи рмаҵзурақәа рпалата апре
зидент Винсент Сибилиа, иара 
убас Македониа, Индонезиа, 
Сер биа, Мексика, Лондони Тури
ни рыхәхаахәҭраааглыхратә па
латақәа рҟынтәи лколлегацәеи 
Израили Дубаи Рыхәҳаахәҭра
ааглыхратә палатақәа рыпре
зи дентцәеи дырԥылеит. Аԥсны 
Ахәаахәҭраааглыхратә палата аиҳа 
бы Ҭамила Мырцхәлаа длыцуп 
Аԥсны Ахәаахәҭраааглыхратә 
па лата адәныҟатәи аимадарақәеи 
аинвестициақәеи  Русбарҭа 
анапхгаҩы Наала Басариа. 

Д.И.Гәлиа ихьӡ зху алитерату
реи, аҟазареи, архитектуреи рзы 
Аҳәынҭқарратә премиа Акомис
сиа, апремиа аиуразы акон
курс аҿҳәара ҳазҭоу ашықәс 
ԥхынгәымза 1 азынӡа ишацҵоу 
азы адырра ҟанаҵоит. Аконкурс 

ахь инашьҭхоит 20202022 шықәса 
рзы. адунеи збаз аԥҵамҭақәа. Уи 
иазку аусшәҟәқәа рыдыркылоит 
Аҟәа ақалақь, Ажәанба имҩа, аҩ. 
№9, Д.И.Гәлиа ихьӡ зху алитерату
реи, аҟазареи, архитектуреи рзы 
Аҳәынҭқарратә премиа Акомиссиа.

Аҭоурыхтә еилазаара ҿыц
Азеиԥш ҭоурыхтә культура 

ашьа қәгылара, аҭыԥантәии аду
неизегьтәии аҭоурых аларҵәареи 
аилыркаареи, амилаҭтә гәала
шәа реи аҭоурыхкультуратә 
ҭын ха аобиектқәа рыхьчареи 
хықәкыс иҟаҵаны, ааигәа иаԥҵан 
Афонд «Аԥснытәи аҭоурыхтә еи
лазаара» (Афонд «ААЕ»). Афонд 
анаукатә ҭҵаарақәа адгылара 
рыҭара, Аԥсны аҵарауаа русура 
аихшьалақәа рыларҵәара ам
ҩаԥгара иазкуп. Уи иара убас 
абарҭ ахыдҵақәа нанагӡалоит: 
– архивтә усшәҟәқәа рҟынӡа 
ане ира алыршара; – аҭоурыхтә 
ҵарадырра адгылара аҭара; –   
иреиӷьу арҵаҩцәеи аҭҵааҩцәа 
ҿарацәеи аџьшьара рыҭара 
алы ршара; – арккаратә лша
ра ҿыцқәа раԥҵара (аинтер
нет, ателехәаԥшра, арадио уҳәа 
егьырҭ амассатә информациа 
ахархәагақәа рыла). 

Афонд аусура абарҭ ахыр
харҭақәа рыла имҩаԥыслоит: 
аҭҵаарадырратә усура;  аҭоурыхтә 

информациа аизгара, аларҵәара, 
аиқәырхара; аекспедициатә 
аҭы жь ратә усура анагӡара; 
ауаа жәларратә усмҩаԥгатәқәа, 
акон курсқәа, аолимпиадақәа, 
астол гьежьқәа рымҩаԥгара; 
апре миақәеи астипендиақәеи ра
нашьара. 

Иреиҳаӡоу аколлегиалтә усба
рҭа – Афонд анапхгараҭара 
иала леит Аԥсны аҭоурых азы 8ҩык 
аспециалистцәа: А.Ф. Аҩӡба (ана
пхгараҭара ахантәаҩы), И.В. Агрба 
(анапхгараҭара амаӡаныҟәгаҩ),  
Аԥс ны Аҭҵаарадыррақәа Рака
демиа иатәу Д. И. Гәлиа ихьӡ зху 
Аԥсуаҭҵааратә Институти Аԥс
нытәи аҳәынҭқарратә Универ
ситети рҟынтәи ахаҭарнакра зуо 
О.Х. Бӷажәба,  С.Ш. Салаҟаиа,  В.З. 
Чамагәуа,  А.И. Дбар,  А.С. Габелиа, 
С.З. Лакоба. Аилатәараҿы Афонд 
ахантәаҩыс далырхит аҭоурыхтә 
наукақәа ркандидат Станислав 
Лакоба.

Ахәыҷбаҳҷа аиҭашьақәыргылара 
хыркәшахоит

Аԥсныпресс. Гагра ақалақь аҿы 
ахәыҷ баҳҷа шьаҭанкыла аиҭа
шьа қәыргылара 2023 шықәса ан
ҵәамҭанӡа ихыркәшахоит. Ажур
налистцәа дрыҿцәажәо, абри азы 
адырра ҟалҵеит Гагра араион 
ахада ихаҭыԥуаҩ Хана Гәынба.   

Ахәыҷбаҳча аргыларазы ара
ион Ахадара иазоунажьит 58 
млн. мааҭ. «Ахәыҷбаҳча асо
вет аамҭақәа раангьы аус ауан. 
Араҟа аагәыԥк ыҟан.  Уажәы уа 
шьаҭанкыла аремонт мҩаԥысуеит. 
Гәынԥҳа лажәақәа рыла, ари ахы
бра иавадыргылоит аизарҭатә 

зали ахәыҟаҵарҭеи», – лҳәеит 
лара. Ари ахәыҷбаҳча ааигәа игы
лоу ахәыҷбаҳча "Мрамза" афили
ал аҳасаб ала аус аулоит. 

«Ари Гагра ауааԥсыра рзы их
ҭыс бзиоуп. Иааиуа ашықәс ала
гамҭазы ахәыҷбаҳча ԥшьгәыԥк 
рҟынӡа адкылара иазхиахоит. Уи 
80100ҩык рҟынӡа ахәыҷқәа 
ры ла еиҿкаахо агәыԥқәа роуп», – 
ҳәа адырра ҟалҵеит Хана Гәынба. 
Зынӡа иахьазы Гагра араион аҿы 
ахәыҷбаҳчақәа фба аус руеит.

А б А Ҩ х А Т ә р А
 А Н А р х А А ҟ а з а р а  а у а а

Аҧсны еиҧш, анҭыҵгьы ибзианы зыхьӡ рдыруа аҧсуа сахьаҭыхҩы Адгәыр Ӡиӡариа ааигәа 70 шықәса ихыҵит.

Ақыцә азҟаза ихатә дунеи агәы
лаҧшроуп, ирҿиаратә мҩа 

уан ҧ шылароуп, иааинырсланы, 
унадыххылангьы ухаҿы иузаагом, 
избанзар,  ҷыдарак аҵубаауеит. 

Адгәыр Ӡиӡариа идунеи  лаҧ
шхырҧагам, лаҧшҵашәарам, 
ахатә ҧсҭа заара змоу, иҟаҵәҟьоу 
ауп, лабҿаба иубарҭоуп, анаурқәа 
рыла еибаркым, аҵабырг еидна
кылоит, уи егьахылҿиауеит. 

Асахьаҭыхҩы диит Аҟәа 
1953 ш. маи 26 рзы, иналукаа
ша аҧсуа ҵарауаҩ, аҭоурыхтә 
ҭҵаарадыррақәа  рдоктор, ап
ро фессор, акыр шықәса инеи
ҧынкыланы Д. И. Гәлиа ихьӡ зху 
Аҧсуаҭҵаара аинститут напх
гаҩыс иамаз, ауаажәларратә 
ус  зу ҩы Гьаргь Алықьсаиҧа 
Ӡиӡариа иҭаацәараҿы. 

Адгәыр асахьа ҭихуан дан
хәыҷӡаз, ахәыҷбаҳчахь дан ны
ҟәоз инаркны. Н. Лакоба ихьӡ зху 
Аҟәатәи ажәабатәи абжьаратәи 
аҧсуа школ данҭалагьы, аса
хьа шҭихуаз  зегьы ираҳахьан. 
Ашкол данҭаз акәзар, акласс 
аҟны иразҵаауан досу занааҭс 
иалихирц ииҭахыз азы, иара  
аӡәгьы диазҵааӡомызт – дыш
сахьаҭыхҩхоз рдыруан. 

Аҟаза иусумҭақәа рҿахәы рхала 
ирҳәоит, ахҳәааҟаҵара рҭахӡам. 
Илиршарц ииҭаху, – ахәаҧшҩы 
игәаҵаҿынӡа инеиуа аусумҭақәа 
раҧҵароуп. Иаҧиҵо рҿахәы 
рха ла ирҳәо ианиқәҿиа, иара 
изы – баша иаамҭа нихӡом ауп 
иаанаго. 

Адгәыр асахьаҭыхратә школ аш
ҟа дныҟәон, егьбжьаижьуамызт. 
Рҵаҩцәас иман асахьаҭыхҩцәа 
Хә.Аҩӡба, В.Иуанба, И.Ҷкадуа, 
А.Моторнаиа уҳәа егьырҭгьы. 
Адгәыр амаҭәарқәа зегьы ргәын
кылара изымариан. 

1970 шықәсазы абжьаратә 
школ иалгаз Адгәыр, Аҟәатәи 
аса хьаҭыхратә ҵараиурҭаҿгьы 
иҵа ра хиркәшеит.  1977 ш. рзы  
аҟазараҭҵаара азанааҭ ала  Қарҭ
тәи асахьаҭыхратә академиа 
дал геит. Аҧсныҟа данаа амҭак 
азы аус иуан Аҧсны акультура 
аминистрраҿы, ашьҭахь Аҟәатәи 
асахьаҭыхратә ҵараиурҭаҿы 
аса хьеи акомпозициеи рмаҭәар 
дирҵон. 

Адгәыр уи ала иҭахрақәа из хар
ҭәаауамызт. Усҟан Аҧсны иры
ламҵәацыз  аспорт хкы «Карате
до  Ситокаи» Аҟәа ианеиҿыркаа 
далалеит. Ҭеиҭыҧшла, маха 
шьа хала данаалон аҟнытә, 
и е и г ә ы р ҕ ь а н ы  д р ы д ы р к ы 
л е ит. Аҽа зыҟаҵарахь дныҟәон. 
Убри нахыс аҟазараҭҵаареи аса
хьаҭыхреи рнаҩсан, ихшыҩ зыз
цаз, бзиагьы иибаз аспорт хкы 
даара дазҿлымҳахеит. Лассы
лас сы аицлабрақәа дрылахәхон. 
Иахьа аҟаза ҳәа дшьоуп, ах
ҧатәи  адан  иаҭәашьоуп . 
Жәла  рбжьаратәи ака те го
риа змоу аӡбаҩ ҳәа дыҟоуп. 
Еиуеиҧшым жәларбжьаратәи 
аиц лабрақәа, ачемпионатқәа 
рҟны акырынтә ӡбаҩыс далырх
хьеит. «Каратедо Ситокаи» ак
тәи адунеитә чемпионат аҟны 
ӡбаҩыс дыҟан. Урыстәылан 
еиҧш, анҭыҵ зныкымкәа ӡба
ҩыс днарҧхьахьеит. Абасала, 
аса хьаҭыхра анаҩсангьы Адгәыр 
бзиа ибоит аспорт, уи азҟаза ҳәа 
дыҧхьаӡоуп.

Адгәыр изанааҭ хада аса хьа
ҭыхра ҳазыхынҳәуазар, аспортгьы 
бзиан, аха дазыҧшӡамкәа иоуз 
аҭагылазаашьа ихы иархәаны, 

Естониаҟа дцоит. Хықәкыс 
иман за нааҭла дсахьаҭыхҩны  
ашьақәгылара аҽазышәара. 
Еиҳа дазҿлымҳан ҳаамҭазтәи 
аҟа зара, атәыла анҭыҵгьы аҿи
а ш ь а  а м ҩ а қ ә а  р е и л к а а р а . 
Балти ка иаҧну ареспубликаҿы 
мра ҭашәаратәи аҟазара адырра
зы еиҳа аҭагылазаашьа аиура 
дақәгәыҕуан. Усҟантәи аамҭазы, 
еиҳаракгьы Аҧсны аҩнуҵҟа, иуза
лыршомызт адыррақәа рымҽхак 
арҭбаара, убри ауп Таллинҟа 
ица ра хықәкыс иамазгьы. Еи
ликаауан атәыла анҭыҵ зынӡа 
даҽа хырхарҭақәак рыла ишҿиоз 
аҟазара. Гәыкҧсыкалагьы иҭа
хын  агәылаҧшра, уи аҟны ихгьы 
ааирҧшырц.

Т а л л и н 
асахьаҭыхраҿы  
а е с т а м п 
а т е х н и к а 
ҭ и ҵ а а у а н , 
е и ҳ а р а к  
а ко м  п о з и ц и а 
д а з ҿл ы м ҳ а н . 
Рҵаҩыс имаз 
агәыблра илыр
кит. Иахьа да
н а з х ә ы ц у а , 
Таллинҟа ацара
зы еихигаз ашьа
ҿа иашан ҳәа 
игәы иаана гоит. 
Азнеишьаҿы агха 
имыхьит, идыр
реи иҧышәеи 
иры зирҳаит.

Естониантә даныхынҳә, Аҟәа 
ашә ҟә ҭы жьырҭа «Алашара» аҟны 
иҭыҵуаз ашәҟәқәа сахьала 
еиқәиршәон. Б. Шьынқәба, Ф. Ис
кандер, Б. Аџьынџьал, Гь. Ӡиӡариа 
уҳәа рышәҟәқәа рцәақәа рса
хьақәа ҭихит. Ахәыҷтәы жур
нал «Амцабз» адаҟьақәа рҟны 
иусумҭақәа ркьыҧхьуан. Аҟәа 
ақалақь аҟны «Аҵангәара» зыхь
ӡырҵаз акомплекс аҭӡқәа сахьа
ла идырхиеит Адгәыри Алик Шьа
нааи.

1988 ш. рзы иаалырҟьаны агәаҟ
рақәа дрықәшәеит асахьаҭыхҩы. 
Рацәак рыбжьымсӡакәа иаби 
иани ры ҧ сҭазаара иалҵит. 
Азныказы арҿиаҩы даара иҧы
рхагахеит иоуз агәеиҵахара. 
Аха уи иаиааитәын, даҽа мҩак 
ыҟамызт. Шьҭа аҧсҭазаараҿы 
еиҳагьы аҭакҧхықәра идызҵоз 
имҩа иацҵатәын. Аҟәа иоура
ны дыҟан ихатә ҟазарҭа. Иҭахын 
аграфикатә ҟазарҭа аиҿкаара, аха 
зегь  хыбгалеит, ирымҭеит. Хара 
имгакәагьы Москваҟа диасуеит.  
Баша  дызтәомызт. 19891990 
шш.  ра ан СанктПетербург дыҟан.  
Асахьаҭыхратә ҟазарҭақәа руак 
аҟны арҿиара инапы алакын. 
1989 ш. инаркны аҿыханҵа ашҟа 
диасит. Аграфика аамҭала иаани
жьуеит.

1991 ш. инаркны Москва аусу
мҭа ҿыцқәа аҧиҵон. 1982
1985 шш. раан апрофессор 
Виве Тол ли лҟа зарҭаҿы иоуз 
адырра иаҧ хьаҟа шьахәла ихы 
иаирхәартә иҟалеит аусумҭақәа 
раҧҵараҿы. Адгәыр Ӡиӡариа  
иусумҭақәа рыла дрылахәхахьеит 
ацәыргақәҵақәа, Аҧсни, Мо
сквеи, СанктПетербурги реиҧш: 
Мехико (Меқсика), Генуиа (Ита
лиа, 1989), Берлин (Германиа, 
1991), Миунхен (Германиа, 1993). 

Дрылахәхахьеит иара убас 
жәла р бжьаратәи апленерқәа: 
арҿиаратә ҩны «Сенеж» (Уры
стәыла, 1988), Устка (Польша, 
1989), Шведт/Одер (Германиа, 
1996; 1997).

Асахьаҭыхҩы хаҭалатәи ицәыр

гақәҵақәа мҩаҧысхьеит: Берлин 
(Германиа, 1995; 1996), Штокхаим 
(Германиа, 1997), Кронах (Герма
ниа, 1998  ш.), Пренслау (Германиа, 
1999) ҩыџьара, Берлин (1999). 
2013 ш. акәзар, Москва, агалереиа 
«Шьазина» аҟны ицәыргақәҵан 
хҩык аҧсуа сахьаҭыхҩцәа ру
су мҭақәа «АртМонако». Мона
когьы даҽа цәыргақәҵак мҩа
ҧган иусумҭақәа алар хә ны, 
иха ҭа дзы  м цазаргьы. Иусум
ҭа қәа цәы р гақәҵан Герма ниа
гьы. Иусу мҭа қәа ахә шьара бзиа 
ры  ҭауа ирыхцәажәахьеит аҟа за
раҭҵааҩцәеи асахьаҭыхҩцәеи 
маҷҩымкәа.

2004 ш. рзы Берлин акар
ди ологиатә центр ахыбра иахьа

ҵанакуа, раҧхьаӡа акәны иаарт
хоит асахьаҭыхратә галереиа. Уи 
хҭыс дуны иҟалеит. Аха уаанӡа, 
имҩаҧысраны иҟаз ацәыргақәҵа  
а л а х әх а р а з ы  е и ҿ ы р к а а и т 
ако н курс. Адгәыр Ӡиӡариа 
иусум ҭақәагьы заа ишьҭит. 
Аса хьаҭыхҩцәа русумҭақәа ры
хәа ҧшраан еицҿакны ихьӡ рҳәе
ит, дагьаиааит аҧсуа сахьаҭыхҩы. 
Иусумҭақәа рыла иаартхеит 
раҧ хьатәи ацәыргақәҵа. Ари
гьы еихьӡара бзиоуп, аҟаза 
иусумҭақәа ахәшьара рыҭаразы, 
рӡыргараҿы даҽа хырхарҭак аа
тит.

Иаамҭамкәа зыҧсҭазаара иал
ҵыз Шьазина Агрба лаҧшьгарала 
Адгәыр Ӡиӡариа иусумҭақәа 
рцәы ргақәҵа еиҿкаан Москва, 
Ажәытә Арбат ҳәа иахьашьҭоу 
ацәыргақәҵатә зал аҟны (2001). 

Асахьаҭыхҩы аграфика еиҳа 
изы маншәалан, мыцхәы аџьа 
ибо мызт. Аҿыханҵа ашҟа  дани
ас, еиҳа ауадаҩрақәа ацын, аха 
ақәҿиарақәа  ааирҧшуан. 

Ҳаамҭазтәи асахьаҭыхратә ҟа 
зара иаку игәаанагарақәа хшы
ҩҵакыла ибеиоуп. Асахьаҭыхҩы 
иха ҭа ра злашьақәгылоу зынӡа 
иџьа шьахәуп.

Ахаҭаратә мчхареи аинтеллек
ти, адоуҳатә еиҿкаара аҩаӡареи 
рышҟа иаларсуп акультура, хазы 
игоу асахьаҭыхҩы ирҿиара иҟа
наҵо аныррагьы. Х.Кортакар 
излеиҳәаз ала, асахьаҭыхҩы  
ашь  ҭазааҩ диҩызоуп. Ирҿиара 
аҟазшьеи аҩаӡареи ҳаамҭазтәи 
асахьаҭыхра ашәагазагақәа 
иры қә шәоит, убри азы акәхап 
а ҳ ә а а н ы р ц ә  з н ы к ы м к ә а 
ицәы ргақәҵақәа қәҿиарала 
изым ҩаҧысхьоугьы.

Адгәыр Москва аҟазара амаҵ 
азызуа аӡәырҩы дырзааигәахеит. 
Иҭаацәара рылагьы дгәырҕьартә 
дыҟан, иҧшәма Лиудмилеи  иа
реи ҩыџьа аҭыҧҳацәа – Камеи 
Ланеи рыхшеит. Досу рҵараҿы 
ақәҿиарақәа рыман. Аҧхынразы 
ҧсшьара Аҧсныҟа иаалон. Ад
гәыр дахьыҟазаалакгьы аҟазара 

адунеи аганахь изыргыломызт. 
1992 ш. август 14 рзы Қырҭтәыла 

ар Аҧсны ианалалоз Адгәыр Мо
сква дыҟан. Сахьхәарҭахаша 
ҟа лап ҳәа адырҩаҽныҵәҟьа, 
иҧ  шәмеи ҩыџьа ихәыҷқәеи аҩ
ны иааныжьны, иара дназлаз 
гәыҧҩык аҧсуаа рыҷкәынцәа 
еицны Москвантә Аҧсныҟа 
ам ҩа иқәлеит. Аҧхьа Нхыҵ
Кавказ, Нальчик инеит, уантә  
ашьхақәа ирхыҵны Гәдоуҭа 
икы лсит. Гәдоуҭатәи арезерв 
аполк аилазаараҿы дыҟан. 
Аам ҭак азы – Афон Ҿыц итәаз 
ҳаҧсадгьыл ахьчаҩцәа рҟны. 
Мызқәак рышьҭахь, иҭаацәаратә 
ҭагылазаашьа иахҟьаны, Моск
ваҟа дыхнымҳәыр амуит. Москва 
инхо аҧсуаа зегьы реиҧш, уи на
хыс иҧсадгьыл  гәыҵхас иман, 
еиуеиҧшым аусмҩаҧгатәқәагьы 
ихы рылаирхәуан. Аҧсны иагаз 
Аиааира, иҧсадгьыл ахақәиҭра 
ихаҭагьы ихақәиҭроуп, иҧеиҧш 
акәны дахәаҧшуеит.

Асахьаҭыхҩы  иусумҭақәа рны
лон еиуеиҧшым Москватәи  
ажур налқәа. Испорттә ҧсҭазаара 
акәзар, иалацәажәон Москва 
иҭы  ҵуа ажурнал «Долзе» (2002) 
уҳәа рдаҟьақәа рҟны. 

Адгәыр Ӡиӡариа 1977 ш. инаркны 
далахәхеит СССР асахьаҭыхҩцәа 
Реидгыла асахьаҭыхҩцәа ҿа ра
цәа рсекциа, 1987 ш. инаркны 
СССР асахьаҭыхҩцәа Реидгы
лахь дрыдыркылеит. 1995 ш. ра
ахыс ИуНЕСКО асахьаҭыхҩцәа 
жәларбжьаратәи рассоци
ациа да лоуп, 2000 ш. раахыс 
– Москватәи асахьаҭыхҩцәа 
Реи дгыла. 20002003 шш. рзы 
агазеҭ «Россия» аҟны аус иуан 
акарикатура аганахьала, 2008 ш. 
нахыс – ажурнал «Русский 
New sweek” аҟны. 2008 ш. рзы 
Аҧсны асахьаҭыхҩцәа Реидгыла 
аҟазараҭҵаара аҟәша деиҳабын, 
2011 ш. инаркны асахьаҭыхҩцәа 
Реидгыла ахантәаҩыс далырху
еит. Аиҿкааратә зҵаатәқәа 
рыӡ бараҿгьы иааҧшуан аса хьа
ҭыхҩы ибаҩхатәра.  

Ихаҭагьы, икәшамыкәша игы
лоу иҩызцәагьы, агәра рзымго 
иааидгылаз 70 ш. ихыҵра рацәак 
аҵакы аиҭаӡом, макьана иқәра 
зынӡагьы инырыртә дыҟам.

Адгәыр иусумҭақәа рахьтә 
еиҳа иалукаауазеи ҳәа уиазҵаар 
иҭахӡам. Урҭ зегьы ан лыхшара 
неилых ҟамҵа дшырзыҟоу еиҧш 
дырзыҟоуп. 

Аҵыхәтәантәи ашықәсқәа рзы аус 
здиулоз иреиуоуп Фазиль Искан
дер ирҿиамҭақәа рперсонажцәа 
рха ҿ сахьақәа, егьиқәҿиеит. Аса
хьаҭыхҩы уажәы Аҟәа аусумҭа 
ҿыцқәа аҧи ҵоит. Арҿиаҩы изы 
аратәи аҧсабара еиҭаҳәашьа 
амаӡам.

XX ашә. аклассикцәа ҳәа иҧ
хьаӡоу: Пикассо, Паул Клее,  Марк 
Ротко, Раушенберг реиҧш иҟоу 
иара ихатә дунеи иазааигәоуп, 
русумҭақәа агәацҧыҳәарагьы 
ир ҭоит.

Асахьаҭыхратә ҟазара есааира 
амаӡақәа аҵызхуа, хшыҩҵакыла 
инарҵаулоу аҭыхымҭақәа знапы 
иҵызхуа аҟаза иусумҭақәа еиҳау 
ахәшьарагьы роуеит. Ус анакәха, 
аханатә еиҧш асахьаҭыхҩы 
аиз ҳара амҩа дануп. Адгәыр 
Ӡи ӡариа арҿиараҿы макьана 
ииҧ шааша имоуп. Абаҩхатәра 
еснагь ақәҿиарақәа ацуп. Ииуби
леи идныҳәалауа асахьаҭыхратә 
ҟзараҿы еиҳау аихьӡарақәа изе
иҕьаҳшьоит. 

В. АҧҳАЗоу

Афилармониаҿы – аконцерт

Ҩ-сааҭк агәахәара

Аԥсныпресс. Аԥшьаша, ра шәа
рамза 15 рзы Р.Гәымба ихьӡ зху 

аҳәынҭқарратә филармониаҿы 
еицы рдыруа Урыстәылатәи аск
рипкарҳәаҩы Виктор Абрами
анЕшба иконцерт мҩаԥысит. 
Ахәылԥаз аартуа, амҩаԥгаҩ Ес
ма Џьениа амузыкант активла 
имҩаԥиго агастрольтә, арҵаҩратә 
иусуреи, Аԥснытәи артистцәеи 
иареи русеицуреи ртәы еизаз 
ирзеиҭалҳәеит. Ишьақәгылаз 
атра дициа ала, аскрипкарҳәаҩы 
ҳре спубликаҿы иқәгылараан 
аконцерт рхы аладырхәуеит 
Аҳәынҭқарратә филармониа 
ар тистцәа ҿарацәеи аԥышәа змоу 
анагӡаҩцәеи. Убасҵәҟьа иҟалеит 
иацы имҩаԥысыз аконцертгьы. 
Ара ҟа иқәгылеит Нана Черқьезиа 
(сопрано), Кристина Ешба (со
прано), Елена Ҳагба (арфа), Еми
лиа ТерзианҲагба (аскрипка), 
Алеқ сандр Аҩӡба (альт), Светла
на Сариан (афортепиано), Лана 
Адлеиба (афортепиано). Апро
грамма еиуеиԥшым аепохақәа 
ирыҵанакуа аклассикатә музы
ка ала ишьақәгылан: Бах иҟы н
тәи Роберто ди Марино иҟынӡа. 
Акон церт даара игәыл ҭәаахеит, 
уи ҩсааҭк рҟынӡа имҩаԥысуан. 
Акомпозиторцәа Чаи ковски, 
Брамс, Креислер, СенСанс шьа
хәла инагӡаз рсолотә рҿиамҭақәа 
рнаҩс, Виктор АбрамианЕш
ба афи лармониа асо листцәа 
дры цны ансамбль аилазаарала 
дықәгылеит.  Убас, иара Еми
лиа ТерзианҲагба длыцқәгыло, 
инаигӡеит Бах ирҿиамҭақәа 
ры ла реминор аконцерт, Еле
на Ҳагԥҳаи Алеқсандр Аҩӡбеи 
дрыцқәгыло – Габриель Форе 
исиуита. Амузыкатә хәылԥазы 
рықәгыларала идырԥшӡеит 
ашәа ҳәаҩцәа  Кристина Ешбеи 
Нана Черқьезиеи, урҭ Виваль
ди, Штраус, Масне, Маскани уҳәа 
рырҿиамҭақәа рыла еиуеиԥшым 
ариақәа нарыгӡеит. 

Иара убас Акамертә оркестр 
арфахәмарҩы, иҵаулоу, иԥшӡоу 
сопрано змоу Елена Ҳагба Шу
берт еицырдыруа икомпо 
зициа «Ave Maria» налыгӡеит.   
М о с к  в а т ә и  а к о н с е р в а т о 
р и а  аҩ ба тәи акурс асту дентка 
Лана Адлеиба авокалистцәеи 
аскрипкарҳәаҩцәа рыцҳәара 
адагьы, аопера «Трубадур» 
аҟынтәи ВердиЛист иконцерттә 
парафраз зеиӷьаҟам ала ина
лыгӡеит. Алеқсандр Аҩӡбеи 
Свет лана Сариани инарыгӡаз  
ҳаам ҭазтәи Италиатәи акомпози
тор Роберто ди Марино ирҿиамҭа  
«Chronos» даара игәыҟаҵагаха 
азыӡырҩцәа ргәаҵанӡа инаӡеит. 

Ахәылԥаз ахыркәшамҭаз Вик
тор АбрамианЕшба виртуоз
ла инаигӡеит Едвард Ел
гар ир ҿиамҭа шьахә иара убас 
Брамс ирҿиамҭа «Венгриатәи 
акәашара». Аконцерт ашьҭахь 
Аԥсны акультура аминистр 
ихаҭыԥуаҩ  Динара Смыр, Вик
тор АбрамианЕшба «Аԥсны 
Аҳәынҭқарра зҽаԥсазтәыз ар
тист» ҳәа аҳаҭыртә хьӡы иана
шьаразы Аҳәынҭқарра Ахада 
Ас лан Бжьаниа иҭижьыз Аусԥҟа 
даԥхьеит.   

Абасеиԥш рзуҳәар алшоит 
Аԥсны аибашьра ианалагы

лаз (19921993 шш.) иҩыз аса
лам шәҟәқәа. Урҭ аԥырҵон, аи
башьра иалагылаз ҳфырхацәа 
рхәыҷқәа, рҩызцәа, рҭаацәа, мра
гылареи, мраҭашәареи ҳажәлар 
еиҟәыгаз, изеиҭанамиааиуаз  
аса лам шәҟәқәа цҳас ирыбжьан, 
гә́ырӷәӷәагас  ирыман. Абарҭ аса
лам шәҟәқәа рышьҭра дхыланы, 
ҿыц аԥсы ахалҵеит еицырдыруа 
ажурналист, аибашьра зегьы зка
мера кны ҳфырхацәа  ирыцалсыз, 
ааԥсара ззымдыруа Екатерина 
Гьаргьиԥҳа Бебиа.

Ааигәа, Владислав Арӡынба 
ихьӡ зху Аибашьра Ахьаҧша 
аму зеи аҟны имҩаԥган  аибашь
раан ирҩуаз асалам шәҟәқәа 
иры зкны иаԥҵоу адокументтә 
фильм аӡыргара.

Уи иалахәын, дара асалам 
шәҟә қәа рав торцәеи, адо ку
менттә фильм аԥҵараҿы ац
хыраара ҟазҵази, Аԥснытәи 
аҳәынҭқарратә университет асту
дентцәеи. Аиааира 30 шықәса 
ахыҵра иазкуп ари афильм. Уи 
Аиааира ахаҿы дгылоуп Владис
лав Арӡынба.

Аиԥылара аартуа, Екатерина Бе
биа илҳәеит: лусураҿы ацхыраа
ра ду шлырҭаз арежиссиор Ви
олла Кәакәасқьыр, аоператорцәа 
Мизан Ломиа, Миранда Џьениа, 
Хьыбла Хәарцкьиа.

Еилкаауп, иарбан усзаалак, 
еиҳа ракгьы афильм, цхыраара
да иузы ҟаҵом. Адокументтә 
фильм аԥҵараҿы, уи апроект 
ана гӡараҿы ацхыраара ҟаиҵеит, 
ахарџь ахишәааит аԥсуаабаза 
кон гресс анапхгаҩы Мусса Екзе
ков.

Аӡыргараҿы аԥсуаабаза кон
гресс ахьӡала ажәа иҳәеит уи 
ахаҭарнак Ҭемыр Рикәаа. Иара 

иазгәеиҭеит: «асеиԥш иҟоу апро
ект адгылара ҳара иаҳуалԥшьоуп, 
избанзар уи ҳара аԥсуаа ҳҭоурых 
ауп».

Афильм азы ргәаанагара ҳәо,  
иҭабуп ҳәа рҳәеит Аԥсуа радио 
аҟәша анапхгаҩы Елеонора Бар
цыц, Аԥсуа радио аиҳабы Адгәыр 
Гәынба. «Асалам шәҟәқәа ҵәахуп, 
уи зегьы ирбаӡом, урҭ рцәыргара 
мариаӡам, шәара ишәылшеит зе
гьы рцәыргашьа ҳәа азгәарҭеит. 
Иахьа ижурналистцәоу Амра 
Џьын џьал ԥҳаи Ан жела Қәыч бе
риаԥҳаи, усҟан аибашьра анцоз 
истудентцәан, абраҟа иалоуп да
ра рнапҩымҭақәақәагьы.

Ажурналист Хьыбла Чамлар 
арҭ амш еиқәаҵәақәа  лхәыҷра 
иадылҳәалоит. Усҟан лара 15 
шықәса ракәын илхыҵуаз, илҭа
хын лашьцәа дрывагылар, аха 
дзышьҭуадаз. Лгәалашәара ры
цеи ҩылшеит еизаз. Аиԥылараҿ 
иааԥхьан Аԥсны Афырхаҵа Гена 
Смыр иҭаацәа. 

Ажурналист Кама Быҭәба 
афильм дах цәажәо, илҳәеит уи 
автор лџьабаа хәы змаӡам ус 
дуны ишылԥхьаӡо.

Аӡыргарахь иааԥхьан, занааҭла 
иахьа ирҵаҩцәоу Саидеи Силви
еи Џьынџьалԥҳацәа. Урҭ аибашь
ра анцоз Ԥақәашь ақыҭаҿ иҟан, 
усҟан ирҩыз асалам шәҟәқәа ап
роект автор лнапаҿы илырҭеит.

Ҳара аԥеиԥш бзиа шҳамоу агә
ра унаргоит иахьа еиҵагылаз 
ҳҿар ҳҭоурых ашҟа иҟарҵо аз
ҿлымҳара  анубо. Хаҭала уи уны
руеит ажурналистика знапы алаку 
рыҳаҵҳаҵара, русура, рыԥшаара 
уанагәылаԥшуа. Даргьы ражәа 
иалоуп: «Ҳара насыԥ ҳамоуп Ека
терина  Гьаргьиԥҳа леиԥш иҟоу 
арҵаҩы дахьҳамоу». Аӡыргара 
иазкыз аиԥылара хыркәшо автор 
иҭабуп ҳәа ралҳәеит уи иалахәыз 
зегьы.  Ари апроект «Зыԥсы ҭоу 
ашәҟәқәа»  иҵегьы иацҵахоит.

« л х а ҵ к ы  а м и н и с т р  и ԥ ҳ ә ы с »

Аԥсуа Ҳәынҭқарратә Аҿар Рте
атр ҟазарала иқәдыргылеит 

асерб драматург Б.Нушич икоме
диа «Лхаҵкы аминистр иԥҳәыс». 
Арежиссиор – Аԥсны зҽаԥсазтәыз 
акультура аусзуҩы Есма Џьениа. 
Асценографиа – Анри Дочиа, ако
стиумқәа – Ольга Загорскаиа.

Асцена аатуеит акомедиа афыр
хацәа хадацәа аминистр иԥшәма, 
иҩнаҭа рдунеи агәылаԥшрала, 
урҭ азыԥшуп ажәабжь аиура, ан, 
аԥҳа рымаҳә еилыҷҷа.

Иџьашьахәуп, аха асерб коме
диа ҳара аԥсуаагьы ҳаԥсҭазаара 
иақәҿнаҭуеит. Аамҭа абар
бал иануп, игьежьуеит. Аӷарра 
ацәа зыҟәнышьшьылоз аҩнаҭа,   
аԥшәма инаиқәҿианы ми 

нистрс даналырх нахыс зегьы 
р ҽ ы р ы ԥ с а х и т, н х а ш ь а л а 
г ь ы , хы   м ҩаԥгашьалагьы, лхаҵ
кы аминистр иԥҳәыс лҭах ра
қәагьы ирызҳаит, ауааҭахы 
рхы ԥхьаӡара рацәахеит. Рызе
гьы зышьҭоу, аԥсҭазаараҿы 
иша ҳԥыло еиԥш, реизааигәара 
рхы иархәаны рпроблемақәа 
рыӡ бара акәгәышьоуп. Аԥшәма 
ԥҳәыс – Живка Папович лакәзар, 
дҿырԥшыганы дубом, уаанӡа  
дан  ӷарыз  илыцхраауазгьы 
лгәа лалыршәарц лҭахым, уи
моу лымаҳәҵәҟьагьы уажәшьҭа 
сыԥҳа улаҭәам ҳәа дкалцарц лҽа
зылшәоит.

Акомедиаҿы зҽызымԥсахуа, 
зы на мыс еицамкуа ракәны 

иаарԥшуп, аминистр иԥҳаи, има
ҳәи. Уи ароль заманалаҵәҟьа ина
рыгӡеит актиорцәа.

Ароль хада назыгӡоз Адьдо
на Адлеиба лакәзар, илылшеит 
иаалырԥшуаз ахаҿсахьа аҽа
гәылахалара. Уи рныԥшуан азал 
ду ҩнырҭәаа итәаз ахәаԥшцәа. 
Ир зыҵәахуамызт аемоциақәеи 
аччабжьи.

Акомедиа иаҳнарбоит, аҭыԥ 
ԥха малмазара рҳагас иҟазҵаз 
ачынуаҩ шамахамзар мораль
ла дшылаҟәхо, ауаҩытәыҩсара 
иацәтәыму аҟазшьақәа шы шь
ҭихуа. Уи аабоит иԥҳәыс лхаҿала.

Адунеи зегь иқәынхо ауаа, ми
лаҭцыԥхьаӡа доусы хаҿыкхаҿык 
рымоуп, аха иҳамоуп иаҳзеиԥшу 
акы – ауаҩра. Уи аамҭақәа зегь 
рзы иактуалтәуп.

Атеатр ауаҩы ихаҿсахьа изыр
бо, ацыха ӡыхьеиԥш дкаххаа 
дыз рыцқьо, дзырччо, дзырҵәуо, 
дзырхәыцуа  ҟазароуп. 

Сара хаҭала, атеатр актиорцәа 
ду қәа бзиа еицаҳбахьо, аиҳа
быратә абиԥара иаҵанакуа иа
арымыздаша аҿар ахьаҵагылаз 
агәырӷьара ду снаҭоит. Аԥсуа 
Ҳәынҭқарратә Аҿар Ртеатр 
аԥе иԥш бзиа амоуп. Исҭахым 
хьыӡ ҳәала аӡәгьы иалкаара, 
иҟам ароль маҷ, мамзаргьы иха
доу ароль ҳәа. Рызегьы ҟазарыла 
ихәмаруеит. Б.Нушич икомедиа 
иша қәнагоу ахықәкы нанагӡеит. 
Аспектакль «Лхаҵкы аминистр 
иԥ ҳәыс» иахьатәи ҳаԥсҭазаара 
иасаркьоуп.

Наира сАбекИА

Ззанааҭ зыҧсҭазаароу 
Ишдыру еиҧш аҟазара ахы

рхарҭақәа акырӡа ирацәоуп. 
Иарбанызаалак иара ахатә зне
ишьа амоуп. Аҟазара ауаҩы да
зааигәазар ҩнуҵҟала, иаразнакы 
инапахьы аагара илиршоит.

Адгәыр Ҧлиа даныхәыҷыз 
аахыс асахьаҭыхра ина
пы ала куп, уи аус иҧсҭазаара 
иахәҭакуп уажәшьҭа. Данмаҷыз, 
асахьаҭыхра шилаз ангәарҭа 
иҭа ацәа дҭарҵоит Гәдоуҭатәи 
аса хьаҭыхратә школ. Уаҟа 
аҵа ра иҵон ҧшьышықәса. 
Анаҩс дҭа лоит А .Чачба ихьӡ 
зху Аҟәатәи асахьаҭыхратә ҵа
раиурҭа. Имаҷым  автор зсахьа 
ҭиххьоу еиуеиҧшым аҭыҧқәа, 
еиҳарак амшын ҿықә иаз
ку иусумҭақәа. Раҧхьаӡатәи 
иҭы хымҭақәа рцәыргақәҵа мҩа
ҧган 2010 шықәсазы. Аҧсни 
Урыстәылеи рсахьаҭыхыҩцәа 
Реид гылақәа дрыло
уп. Ирацәоуп иҭы хымҭақәа 
Аҧсны анҭыҵ атәы лақәеи ахатә 
галереиақәеи рҟны:  Москва, 
Даниа, Франциа, США, Италиа, 
Ҭырқәтәыла, Германиа убас 
иҵегьы. 

Асахьаҭыхра унадыххылан ина
угӡо усым, иаҭахуп аџьабаа рацәа,  
насгьы ҧсабарала иулазароуп, 
убасҟан ауп алҵшәа аныҟало, – 
ҳәа дазааҭгылоит Адгәыр изанааҭ. 
Аус аниуа  ҭынчразароуп аҟынтә 
аӡәгьы дахьиҧырхагам аҭыҧ 
али хуеит.

Адгәыр диит 1967 шықәсазы 
Гә доуҭа араион Лыхны ақыҭан. 
Аибашьра даветерануп. Урҭ 

аамҭа уадаҩқәа анихига, игәы 
ааҧсахны изанааҭ аанмыжьӡакәа 
арҿиара иҽазикит. Иҟан аам
ҭақәа, аибашьра ацәаҳәаҿы 
хҭа цәыхак шааиоулак асахьа ан
ҭихуазгьы. Адгәыр дҭаацәароуп, 
диааӡоит аҧа, илызҳауеит имо
ҭа. Иашьеиҳаб Ал хас Ҧлиа, 
иакәзаргьы, иара иеиҧш дса хьа
ҭыхҩуп, раҳәшьагьы – убас. 

Сынтәа иара еиҿикааит аҵы
хәтәантәи жәашықәса рыҩнуҵҟа 
иҭыхымҭақәа рцәыргақәҵа. Да
хьынхо Лыхны, иашҭаҿ дан 
қәыҧшыз аахыс гәҭакыс имаз, 
ацәыргақәҵа ахьеиҿкаау ахы 
бра  инапала  иргылеит. Иахь
ӡиҵаз «Галла» ус машәыршақәс 
иҟамлаӡеит алхра, уи иан лыхьӡ 
ауп. 

Зыҧсадгьыл абзиабара ҵаулоу, 
уи аҧшӡарақәа ҧшшәырацәала 
раарҧшра иамырааҧсо Адгәыр 
ирҿиара тәамҩахә амам. «Узҿу 
уус уацәымаашьозароуп, иа
моу амаӡақәа реилкаара иана
кәызаалак уашьҭазар, еиҳа
еиҳа удыррақәа еизурҳауазар 
уадаҩра ҟалаӡом, ҧынгылада 
инаугӡалоит, иагьуқәҿиоит уи», – 
иҳәоит Адгәыр.

Зҟазара аҳәаақәа акырӡа 
иҭ баау, ззанааҭ бзиа избо, иша
хәҭоу еиҧш иназыгӡо ауаҩҧсы 
иҿцәажәара, ара ҟа иаҳбаз 
агәахәара ду ҳнаҭеит. Дарба
нызаалак илшоит ацәыргақәҵа 
аҭаара, агәаҳәара змоу зегь рзын 
агәашәқәа аартуп еснагь.

Алхас ҧсАрдИА

А м ш ы н т ә  б а ӷ ә а з а ҿ  – 
« к н я з ь  В л а д и м и р »

Аԥсныпресс. Аҟәатәи ам
шынтә ба ӷәаза ахь инеит 
ам  шынӷба «Князь Влади
мир». Ари Урыстәылатәи 
аӷба Аҟәаҟа инанагӡо 
аҩбатәи аԥышәарагәа
ҭа  ратә ныҟәароуп. Уи 
аба ӷәазанӡа инаӡеит ра
шәарамза 23, ахәаша 
ашьжьымҭан, асааҭ 8:30 
рзы.   

Иара уажәы Шәача
Н о в о р о с с и с к  И а л т а 
С е в а с т о п о л ь  Ш ә а ч а 
амаршрут ала ины
ҟәалоит. Зынӡа аԥхынтәи аам
ҭахәҭа иалагӡаны алаинер 
ина   нагӡоит 11 реис, есымчыб
жьы – рашәарамза 29 инаркны 
цәыббрамза 11 аҟынӡа. 

Ареспубликатә  унитартә 
нап   лакы «Аԥснытәи амшын ӷба
рныҟәара» аиҳабы Хада Да ур 
Арӡынба иажәақәа рыла, ала
инер иақәтәоуп 54ҩык апас
саџьырцәа. «Уи аекскурсиатә ца
гамҩақәа ҭызҵаауа еиуеиԥшым 
атуристтә еилазаарақәа рха ҭар
накцәа роуп. 96ҩык – уи аекипаж 
алахәылацәа роуп», иазгәеиҭеит 
иара. 

Аӷба шьҭахьҟа, Шәачаҟа амҩа 
иқәлеит рашәарамза 24 азы.  
«Иааиуа ареис амҩаԥгараан 
ари аӷба Аҟәатәи амшынтә 
баӷәазаҿы хымш игылазаауеит», 

– и ҳәеит иара. 2019 шықәсазы 
им ҩаԥгаз раԥхьатәи агәаҭаратә 
реис ашьҭахь акруизтә ла
инер ареисқәа 2020 шықәсазы 
ац ҵара азԥхьагәаҭан, аха иҟалаз 
акоронавирустә ҿкы чымазара 
апа ндемиа иахҟьаны уи анагӡара 
залмыршахеит. Даур Арӡынба 
Аԥсныҟа акруизқәа рыҟалара 
да  ара акыр зҵазкуа хҭысуп ҳәа 
азгәеиҭеит. «Ҳуааԥсыра, аса
сцәа гәахәара дула ирыдыркы
лоит. Мшынла аныҟәарақәа 
ҳаԥ  хьаҟагьы атуристцәа раа
ра ишацхраауа, ҳтәылауаагьы 
аԥара арҳаразы даҽа лша
рак шырзаԥҵахо азы агәыӷра 
ҳамоуп», – иҳәеит иара. «Князь 
Владимир» иахьазы Аҟәатәи 
ам  шынтә баӷәаза ахь иҭало 
ӷбазаҵәык ауп.


